
Apocalipsis

Bélua'alu tubi ianglé lu Juan

1 La'ni libré ré' caquéa'a shcuendé tubi cusé
nabémeé Dios. Bédé'é mé permisi shini mé Je-
sucristo té guélua'aluhi' luhia, Juan, té gac bé'a
ra muzé shté mé ra cusé naguér gac naseseé.
Béshe'ldé mé tubi ianglé té gac bé'ahia di'dzé ré'.
2 Quéadi'dza di'dzé ré' na verda shté Dios nu Je-
sucristo biadi'dzi' di'dzé ré' na verdd, gré lo qué
nagunahia.

3 Guéquité Idu'u el qué nagu'ldé con voz fuerté,
nu guéquité ldu'u ra el qué naguéqué diagué ra
di'dzé ré' nabédchini de Dios. Guéquité ldu'u ra
naguné cuendé grété' lo qué naqué la'ni libré
ré' purqué lé'é iuré hia ze'dé guédchini paré gac
cumplir di'dzé ré'.

Juan béqué'é ra carté lu ra shméné Dios
naquéreldé Asia

4 Na Juan quéquéa'a di'dzé ré' lu té nana grupé
shté shméné Dios, lu té naquéreldé regiuni Asia.
Gulé bé'né recibir bendicion nu gulé cuedchildu'u
té. Dios na el qué nabani iurne', el qué nanapédi'i
fin, el qué naze'dé guédchini. 5 Nu gulé bémné
recibir bendicion shté Jesucristo, testigu naru-
adi'dzé verda. Guc mé priméré naguashté ladi ra
tégulé nu napé mé pudéré subré gré ra réy nana
rnibé'a lu gué'dchiliu ré'. Cristo rac shtu'u mé
1é'é hia'a nu bézuné mé 1é'é€ hia'a de gré duldé con
prupi réné shté mé. 6 Bé'né meé 1é'é hia'a ziqué

réy té guénibé'a hia'a con 1é'é mé, nu bé'mé mé
18'é hia'a ziqué béshuzi té guédé'na'a sirveé lu Dios,
Shtadé mé. Gulé bédé'é hunuré nu graci paré 1é'é
mé, el qué narnibé'a paré siempré. Amén.

7Gulé guna, Cristo guédchini rua' shcahi. Grété'
méné guénd rall 1ahi' hashté ra nand gudini 1é'é
meé. Nu grété' méné shté gué'dchiliu, demasiadé
gu'né rall iuré guéna rall lu mé purqué rdzébeé rall
cashtigu naze'dé. Zni gaquin. Amén.

8 “Nahia principi nu fin ziqué ra 1étré A nu 7”,
rni'i Dadé, el qué narnibé'a grété' cusé, el qué
natsaludi'i, el qué nanabani iurne', el qué naze'dé
guédchini nasesé.

Bélua'alu Cristo lu Juan con pudéré shténi'

9 Na Juan, nahia sa' té; junté quédé'na'a sufrir.
Rzunaldé méné 1é'é hia'a purqué rialdi ldu'u
hia'a shti'dzé Jesucristo. Guna'bé mé 1é'é hia'a
paré gua'a ldu'u hia'a cusé duré con pacénci nu
paré guénibé'a hia'a con lé'é mé. Nanua prési
lugar 1é Patmos, tubi dani la'ni nisé, purqué
biadi'dza shti'dzé Dios nu guca testigu shté Jesu-
cristo. 10 Guzac tubi dzé, priméré dzé shté llmalg,
québezénua Espiritu Santo nu quégséhi' na. Binia
tubi bé fuerté nezé técha naguni'i cumé ziqué cha'
trompeté; 11 Ni guni'i' lua:

—Na nahia principi nu nahia lultimé ziqué
létré A nu Z. Béqué'é la'ni tubi libré lo qué nar-
nal nu béshé'ldéhin lu ra grupé shté shmeéné
Dios naquéreldé gué'dchi Efeso, nu Esmirna, nu
Pérgamo, nu Tiatira, nu Sardis, nu Filadelfia, nu
Laodicea.

12 Béabria paré nezé técha té guénahia nia chu
nand quégni'i. Iuré béna zni, gunahia lu gadchi
gandelier oré. 13 Guélau ra gadchi gandelier, gu-
nahia nga'li zuga'a tubi ziqué nguiu nabéshe'ldé
Dios. Nacuhi' tubi lari lléduni; bédchinin hashté
guéa' mé. Nu ndpi' tubi cinturdn shté oré dédé
lagué ldu'u meé. 14 Guitsé guéc mé naquichin ziqué
guitsé ladi 1li'li naquichi u ziqué naquichi ziqué
nievé., Sluhi' rabtsé'é ziqué tubi be'lé. 15 Guéahi'
rabtsé'é cumeé ziqué gui'bé shli'echinaguér bézuné
luhin u ziqué gui'bé nabéru'u la'ni hiurné. Nu
chdhi' na fuerté cumé ziqué nisé nardédé la'ni
zihani guéé'gu. 16 Hia guid'ai' ladé 1di nanu gad-
chi mbelégui'i nu rudhi' béru'u tubi spadé dushé
nanapé chupé luhi'. Lu mé na ziqué lu ngubidzé
iuré 1é'é ngubidzé rabtsé'é guédubi fuersé shtéhi'.

17Turé gunahia lu mé, bézullibia lu mé nu béana
ziqué tégulé. Peré 18'é mé bédchi'bé guia'a ladé 1di
guécanu guni'i mé:

—Adé rdzébédi'll. Nahia principi nu adé
ndpédia'a fin. 18 Nahia el qué nanabani; gutia
peré iurne' nabania paré siempré. Nud'ahia
liahi naruné significar pudéré nanapa subré
galguti eterné nu subré lugar caté cuezé ra tégulé.
19 Béqué'é iurne' lo qué nagunal, lo qué nananu
iurne' con lo qué naguér gac. 20 Ndé'é na lo qué
naruneé significar ra gadchi mbelégui'i nana gunal
guiahia ladé 1di con ra gadchi gandelier shté
oré. Ra gadchi mbelégui'i runé significar gadchi
encargadé shté ra gadchi grupé shté shméné Dios,
nu ra gadchi gandelier runé significar gadchi
grupeé re'.

Carté paré ra shméné Dios naquéreldé Efeso

1°Béqué'é tubi carté nu béshé'ldéhin lu encar-
gadé shté ra grupé shté shméné Dios gué'dchi
Efeso. Guni'i: “Ndé'é rni'i el qué nanapé gad-
chi mbelégui'i guia'a ladé 1di, nu nand zuga'a
guéldu gadchi gandelier oré. 2 Nanéa grété' lo
qué naquéhuné té; rac bé'ahia de qué adé rdé'édi'i
té lugar paré ra méné mal. Nu nanéa de qué
bédchi'bé té prébé lu ra nand rni'i na rall poshté
shté Jesus peré adé nadi'i rall poshté. Grété' rall
bégu té shlaté de qué na rall bishi. 3 Na té mé
pacénci nu guzac zi té por diza'qué nu nalé bé'né
té cumplir ordé shténa sin adé rid shaquédi'i ldu'u
té. 4 Peré napa tubi cusé cuntré 1é'é té de qué
adé rac shtu'udi'i té Jesus ziqué antsé. > Por ni
gulé béséagnd ldu'u té caté béniti té nu gulé bé'né
cambi mudé nanabani té nu gulé bémé ziqué
bémeé té iuré gualdi ldu'u té diza'qué. Si talé
adé gunédi'i té cumplir di'dzé ré', guna cashtigu
1€'é té. Guédchisua gandelier entré 1é'é té si adé
gunédi'i té cambi mudé nanabani té. 6 Sin qué
adé guété'déedi'i, napé té tubi cusé favuré de l1é'é
té nana rna tushé té lo qué naruné ra nicolaitas.
Nu zac na rna tusha lu ra ensefiansé ni. 7 El qué
nardé'é cuendé di'dzé ré', gulé béqué diagué bien
lo qué narni'i Espiritu lu ra grupé shté shméné
Dios. Grété' el qué naguné gan lu ra cusé mal,
guédé'a gaull ra nashi shté hiagué nazubéga'a
paraiso shté Dios. Guébani rall paré siempre.”

Carté paré grupé shté shméné Dios naquéreldé
Esmirna

8 ’Béqué'é tubi carté nu béshé'ldéhin Iu nana
encargadé shté shméné Dios naquéreldé Esmirna.
Béqué'é zni: “Ndé'é rni'i el qué nana principi, el
queé napeédi'i fin, el qué naguti peré béabri nabani'.
9 Nanéa gré lo qué naquéhuné té; rac bé'ahia gré
galérzac zi shte té. Nanéa blac prubi na té pere de

véré na té ricu. Nu nanéa lla ruadi'dzé méné mal
cuntreé lé'é té, méné narni'i na rall méné israelité

peré bishi rall; na rall shméné Satands. 10 Adé
rdzébédi'i té lo qué narzac zi méné 1é'é té. Lé'é
meédzabé guétid'all sébélda té lachigui'bé té paré
gréte' téde té lu prébe. Lé'é té napé qué sac zi té
duranté chi'i dzé peré gulé tsagla'gué gac té firmé
hashté galguti, iurni guénehia vidé sin fin nana
guélua'a ziqué tubi coruné shté réy. 11 El qué narac
bé'ara di'dzé ré', gulé béqué diagué lo qué narni'i
Espiritu lu ra shméné Dios. El qué naguné gan lu
cusé mal, adé tsadi'ill lu cashtigu eterné.”

Carté paré grupé shté shmeéné Dios naquéreldé
Pérgamo
12 °Béqué'é tubi carté nu béshé'ldéhin lu nana
encargadé shté shméné Dios naquéreldé gué'dchi
Pérgamo. Béqué'é zndé'é: “Ndeé rni'i el qué nanapé
spadé dushé nand chupé téchi'. 13 Na nanéa grété'
lo qué naquéhuné té nu nanéa de qué nabani té
caté quégnibé'a Satands peré ziagla'gué té firmé
lu nezé za'qué. Nunqué adé bésa'nédi'i té paré
tsaldi 1du'u té shti'dza, ni siquieré la'ni dzé iuré
1€'é Antipas, tubi testigu za'qué shténa, guti'. Ra
méné gudini rall 16'i' méré lugar caté quéreldé
Satands. 14 Peré napa tubi cusé cuntré 1é'é té de
qué nga'li Pérgamo nanu méné adé rsa'médi'i rall

ensefiansé shté Balaam. Balaam bédé'é cunseju
paré Balac nand bésini ra méné israelité lu duldé.
Bémeé rai' duldé; gudau rai' belé nand bé'né méné
ofrecer lu ra dzané idolo, nu cuénu rall sa' rall.
15 Nu zac napé té ra naquéreldé nga'li, méné nar-
ianaldé ra ensefansé shté méné nicolaitas, cusé
narnd za'quédia'a lahi'. 16 Por ni gulé bé'né cambi
mudé nanabani té; si no, guelda luegué nu tild-
inya lé'é té ziqué tubi nanua'a spadé dushé nana
rru'u ruahia. 17 El qué narac bé'a shti'dza, gulé
béqué diagué lo qué narni'i Espiritu lu ra grupé
shté shméné Dios. El qué naguné gan lu ra cusé
dzabé ni, guédé'a tubi guetéshtildi mana gaull;
guetéshtildi ni nanu naga'chi. Nu guédé'a tubi
gué'é naquichi; lu gué'é ni naescrité tubi 1€ cubi.
Ni tubi chu adé rungué bé'adi'i 1€ ni sino sulé el
qué naguné recibirin.”

Carté paré grupé shté shméné Dios naquéreldé
Tiatira
18 "Béqué'é tubi carté nu béshé'ldéhin lu nand
encargadé shté shméné Dios naquéreldé Tiatira.
Zni guni'i: “Rni'i shini Dios, el qué nanapé sldhi'
ziqué llni shté be'lé nu guéahi' na ziqué gui'bé
shli'echi naguér bézuné. 19 Na nanéa grété' lo qué
naquéhuné té; nanéa de qué rac shtu'u sa' té nu
rialdi Idu'u té shti'dzé Dios; nu nanéa mas bé'né
té iurne' qué antsé iuré gualdi ldu'u té shti'dzé
meé. 20 Peré napa tubi cusé cuntré 1é'é té, de
qué quéhuné té permitir quéreldé tubi méné nana
ziqué na'a Jezabel ladzé té. Rni'ill de qué ru-
adi'dzéll shti'dzé Dios peré quégsiguéll 1€'€ shména
con ensefiansé shténéll. Rlud'all de qué nadi'i mal

quénu méneé tse'lé sa' rall nu gau rall belé nabédé'é
méné ziqué ofrendé paré ra dzané idolo. 21 Na
bédé'a tubi tiempé Jezabel paré guéabrildu'ull con
Dios, peré nédi'ill ganéll cambi mudé nanabanill,
nu adé nédi'ill guésaméll vidé mal. 22 Turne'
guéshe'lda tubi cashtigu paré méné ni; guéru'lda
18'él] lu camé con duluré. Gré ra nanédi'i guéabri
Idu'u rall lu Dios, ra nabé'né mal con lé'é na'a
ni, guné rall sufrir demasiadé. 23 Nu tsatinia ra
shini na'a ni; gati rall. Zni gré ra shméné Dios
guédé'é rall cuendé de qué na rac bé'ahia hashté
gré ra shgabé mieti, grété' lo qué nanu la'ni ldu'u
mieti, nu guénehia tubi cashtigu cadé tubi de 1é'é
té segun obré nabémél. 24 Peré los de mads 1é'é
té naquéreldé Tiatira, 18'é té nanédi'i tsagla'gué
ra ensefansé shté Jezabel, 1é'é t€ nanadé béngué
bé'adi'i ra ensefiansé mal, cusé narni'i rall nahin
secreté shté Satands, pues rnia'a lu té de qué adé
guédchi'bédia'a stubi cargué guéc té. 25 Sulaménté
gulé bémé cumplir lo qué nagunia'a lu té; adé
guéazé guétédi'i té. Guelda stubi. 26 Grété' el
qué naguné gan lu mal nu tsagla'gué gunéll lo
qué narac shtua'a hashté fin, na guénehia pudéré
paré guénibé'a méné ni ra naciuni. 27 Ziqué béne'e
shtada pudéré paré guénibé'ahia, zni guénibé'arall
ra naciuni con varé gui'bé. Gapé rall dereché
ziqueé el qué naruntsa'u trashté shté guiu'u; guélull
ra trashté nanadé rllui'idi'i. 28 Nu zac guénehia
lIni la'ni ldu'u rall, llni ziqué mbelégui'i nalé Plojé.
29F]l qué narac bé'a shti'dza, gulé béqué diagué ra
di'dzé narni'i Espiritu lu ra shméné Dios.”

Carté paré grupé shté shmeéné Dios naquéreldé
Sardis
1°Béqué'é tubi carté nu béshé'ldéhin lu nana
encargadé shté shméné Dios naquéreldé gué'dchi
Sardis. Zndé'é béqué'é: “Ndé'é rni'i el qué nanapé
ra gadchi espiritu shté Dios nu gadchi mbelégui'i;
nanéa grété' lo qué naquéhuné té nu na rdé'a
cuendé de qué na té ziqué naguti aunqué rni'i
mieti napé té famé de qué nabani té. 2 Gulé
bété'tsé mbéca'ldé lu té nu gulé béde'é fuersé ra
cusé nanapé té peré hia méré rialu rahin. Pues
gunahia lo qué naquéhuné té; nadi'in cusé za'qué
delanté lu Dios shténa. 3 Gulé bés€agna ldu'u té ra
ensefiansé nabé'né té recibir; gulé tsagla'gué téchi
rahin nu gulé bé'mé cambi mudé nanabani té. Si
talé adé rdé'édi'i té cuendé shti'dza, guelda luegué
ziqué ridé tubi nguba'né sin qué adé guédé'édi'i té
cuendé ca iuré guelda. 4 Sin qué adé guété'dédi'i,
nanu bélda méné naquéreldé gué'dchi Sardis, adé
quéréldédi'irall mal lu ra duldé; pues 1é'é€ rall sunu
rallna; gacurall conlarinaquichipurqué zniruné
tucaré 1€'é€ rai'. 5 Ra naguné gan lu mal, ni gacu
rall lari naquichi nu jamas adé guéti'idia'a 1€ rall
la'ni libré shté vidé sino gungué bé'ahia ra méné
ni delanté lu Shtada nu delanté lu ra ianglé. 6 El
qué nardé'é cuendé shti'dza, gulé béqué diagué lo
qué narni'i Espiritulu ra grupé shté shméné Dios.”

Carté paré grupé shté shméné Dios naquéreldé
Filadelfia

7 ’Béqué'é tubi carté nu béshé'ldéhin Iu ra

shméné Dios naquéreldé Filadelfia. Zni béqué'é:

“Ndé'é rni'i el qué nana santu nu nahi' verda,
el qué nanapé liahi shté réy David, el qué iuré
rshd'li', ni tubi adé chu guné gan guésé'au, nu iuré
1€'i' rsé'auhi', ni tubi adé chu guné gan guésha'lé.
8 Na rac bé'ahia grété' lo qué naquéhuné té, nu na
zuhia tubi puerté nalla'lé delanté lu té. Ni tubi
chu adé guné gan guésé'au puerté ni. Aunqué
du'psé rialdi ldu'u té shti'dza, quéhuné té cuendé
diza'qué shténa nu adé bé'nédi'i té negar na té
shmeéna. 9 Gund, lo qué nagac. Por fuersé shténa
gunade qué raméné narianaldé téchira ensefiansé
shté Satanas, ra narni'i na rall mé israelité peré
bishi rall; nadi'i rall mé israelité. Peré guna té
guézullibi rall lu té; gac bé'a rall de qué na té
shména; gac bé'a rall de qué rac shtua'a 1é'é té.
10 Bé'né té cumplir mandamienté shténa, na
té mé pacenci; por ni gapa lé'é té tiempé dure
shté prébé paré gré meéné naréta' lu gue'dchiliu.
Guétédé prébé paré 1é'é rall. 11 Guelda nasesé.
Gulé gupé bien lo qué nana rialdi 1du'u té, té
paré ni tubi adé chu guédchisudi'i premi naruné
tucaré ca'a té. 12 Ra naguné gan lu ra cusé duré
ni, na guna lé'é rall ziqué pilari la'ni iddu'u shté
Dios gube'e. Nunqué jamas adé guéru'udi'i rall
nga'li. Nu guéquéa'a 1€ Dios shténa luqué rall. Nu
guéquéa'a 1é ciuda nand ciudd shté Dios shténa.
Léhin na Jerusalén cubi nu ze'dé guédchinin de
gube'e caté québezé Dios shténa. Nu zac guéquéa'a
tubi 1€ cubi shténa luqué ra méné ni. 13 El qué
nardé'é cuendé shti'dza, gulé béqué diagué lo qué
nacagni'i Espiritu lu grupé shté shméné Dios.”

Carté paré grupé shté shméné Dios naquéreldé

Laodicea

14 °Béqué'é tubi carté nu béshé'ldéhin lu grupé
shté shméné Dios naquéreldé gué'dchi Laodicea.
Zni béqué'é: “Ndé'é rni'i el qué nand verda, el
testigu verdadéré€, el qué nana bécue'shté gré cusé
segun voluntd shté Dios. Rni'i mé ni: 15 Na rac
bé'ahia grété' lo qué naquéhuné té. Rac bé'ahia
de qué adé rac shtu'udi'i té Dios con guédubinu
ldu'u té. Ojald niac shtu'u té Dios 16 peré cumé
ziqué iurne' na té ziqué nisé nanadé naldédi'i, nilé
naldédi'i. Por ni rdchibé ldua'a 1é'é té. 17 Pues
rni'i té na té ricu, de qué bien ziazu té. Rni'i té
ni tubi cusé runé faltédi'i, peré adé rac bé'adi'i té
na té ziqué tubi nanadé pé napédi'i. Napédi'i té
vidé eterné; na té prubi demasiadé; na té ciegu;
adé riasédi'i té. Na té ziqué nandpédi'i shabi';
guétu lu té lu Dios. 18 Por ni rnehia cunseju paré
1é'é té de qué guézi'i té oré shténa, u sea gulé
guna'bé lua vidé cubi nadé rialudi'i té gaquél ricu
de verda. Gulé guzi'i lari naquichi, u sea gulé
guna'bé lua té gac limpi ldu'ul té adé guétudi'i
lul. Gulé guzi'i rumédi paré tsa slu té, u sea gulé
guna'bé lua llni té tsasél shti'dza. 19 Rni'inua 1é'é
té; rzu za'ca lé'é té lu shnezé Dios purqué rac
shtua'a 1é'é té. Por ni rqui'ni gapé té mas animo
nu guéabri ldu'u té lu Dios. 20 Gun4d, na zua rua'
ldu'u nguiu; cagna'ba. Si talé rinil shti'dza nu
guésha'lél rua' 1du'ul, guédchinia té paré cuezénua
18'él; guadi'dzénual. Nu 1é'é]l guadi'dzénul na.
21 Grété' el qué naguné gan lu mal, guédé'a tubi
lugar cula'ni caté cueza, caté rnibé'ahia. Zni béna
gan nu québezénua Shtada caté rnibé'a mé. 22 El
qué rac bé'a shti'dza, gulé béqué diagué lo qué

narni'i Espiritu lu grupé shté shméné Dios.”

4

Ra nanabani gube'e quéhuné rai' adorar Dios
1Despuésé de gunahia ra cusé ré', gunahia tubi
puerté nalla'lé gube'e; nu binia tubi bé ziqué cha'
trompeté. Ni na el mizmé naguni'i lua antsé.
Guni'i' lua:

—Gle'pi ndé'é té paré guélud'ahia lul grété' ra
Cusé nanapé queé guér gac.

2 Mizmé iurni pudéré shté Espiritu Santo
gulezénuhi' ldua'a. Gunahia tubi truné naquébezé
gube'e; hia lu truné ni zubéga'a tubi nazubé luhin.
3 Bélud'ahi' ziqué tubi gué'é jaspe narabtsé'é u
ziqueé gué'é cornalina. Hia alrededuré 1€'é€ trung,
zuga'a tubi iarcu iris narabtsé'é ziqué tubi gué'é
esmeralda. 4 Alrededuré shté truné ni gunahia
galdé bi tapé truné; hia lu ra truné ni zubéga'a
galdé bi tapé mé guani'si; nacu rai' lari naquichi
con coruné oré nand guécrai'. >De lu truné béru'u
ziqueé ray shté nguzi'u; ribé con ruidé shté nguzi'u.
Delanté lu truné rie'qui gadchi gréagué; rru'u be'lé
lurai'. Nina gadchi Espiritu shté Dios. 6 Nu delanté
lu truné ni nanu tubi cusé ziqué nisédu'u narlua'a
ziqué vidrio u ziqué guéé'gué.

Guélau lugar ni nu alrededuré€ 1€'é truné, zuga'a
tapé nand ziqueé rlua'a ra ma. Napé ma slu ma
guérupé téchi. 7 Priméré ra nanabani ni rlua'a
ziqué tubi ledn; hia nachupé rlua'a ziqué tubi
nguné; hia natsuné napi' tubi lu nguiu; hia natapé
rlua'a ziqué mbisid nariasé. 8 Ra guéza tapé nan-
abani, ni napé rai' shu'pé shcudgui' cadé tubi rai'.

Nu nanu slu rai' guédubi téchi, téchi fuéré nu téchi

nezé la'ni. Nu dzé la gue'lé nunqué adeé rbézédi'i

rai' rni'i rai':

Santu, santu, santu, na Dadé Dios narnibé'a grété'
Cusé,

el qué nanapé principi; nabani' iurne', nu adé
nidi'i fin paré 18'i".

9Cadé vésé 1é'é ra nanabani ni quéhuné rai' ado-

rar, bédé'é rai' graci lu mé naquébezé lu truné, el

qué nadeé tsaludi'i. 19 Ra galdé bi tapé mé guani'si

bézullibi rai' delanté lu mé nazubé lu truné nu

bé'né rai' adorar 1é'é mé nanabani paré siempré.

Bédchi'bé rai' coruné shté rai' delanté lu mé ziqué

séfii na mé Réy shté rai', nu guni'i rai":

11Dadé Dios shté na'a, nal mé za'que.

Sulé 1é'él napél dereché guné mieti adorar;

guné mieti alabar. Sulé 1é'él runé tucaré guédé'é
méné graci purqué 18'él béntsa'ul grété' ra
CUSE.

Por volunta shténél guréshté gué'dchiliu.

)

Libré shté mé nabérulé Lli'li

1Turni gunahia tubi libré guia'a ladé 1di shté mé
nazubé lu truné. Lé'é libré na ziqué tubi nadu'bi
naescrité nezé la'ni nunezé fuéré nu né'auhin con
gadchi ségi. 2 Nu gunahia ianglé nanapé pudéré
ru'bé nand guna'bé di'dzé fuerté:

—¢Chull runé tucaré guésha'lé libré nu guéché'zi'
ségi?

3 Ni por gube'e, ni por gué'dchiliu, ni por lu-
gar caté nanu ra tégulé, ni tubi adé chu nadi'i
paré guésha'lé libré ré', ni siquieré paré guéna ni

luhin. 4Iurni nalé binia purqué adé chu nadi'i
té guésha'lé libré ni. Ni tubi adé nidi'i nanapé
dereché paré gu'ldé la'ni libré ni nu ni siquieré
mds zucsé guénd ni la'ni libré. 5 Iurni tubi mé
guani'si guni'i' lua:

—Adé ru'nédi'il pues 1é'é nabérulé Ledn shté
l1ébni Juda nand ze'dé l1ébni réy David, ni si, na mé
pudérusé. Bé'né mé gan lu enemigu shtéhi'; napé
meé dereché paré guésha'li' 1é'é libré nu guéché'zi'
ra gadchi ségi.

6 Turni guéldu 1é'é truné ni nu entré ladi ra
tapé ra nanabani nu ladi ra mé guani'si, gunahia
tubi nabérulé L1i'li. Zuldi mé aunqué nilé todavia
rlud'aru'u séiii de qué guti' ziqué tubi ma nabédé'é
méné cumeé ofrendé lu Dios. Napi' gadchi shcachi'
nu gadchi sluhi'. Ra slahi' runé significar gadchi
espiritu shté Dios nand béshe'ldé mé paré guédubi
lu gué'dchiliu. 7 Lé'é Lli'li guna'zi libré nananu
guia'a ladé 1di nana québezé lu truné. 8 Iuré 1é'é
meé ni guna'zi libré, guézaté' tapé ra nanabani nu
ra galdé bi tapé mé guani'si bézullibi rai' delanté
lu Lli'li. Cadé 1é'é mé guani'si nua'a tubi arpa
nu nua'a rai' tubi copé oré nana gadzé gushialé.
Gushialé ni na ra oraciuni shté ra shmeéné Dios.
9Nu bi'ldi rai' tubi canté cubi; guni'i rai":

Sulé 18'é] runé tucarél guénd'zil libré,

nu guéché'zél ségi ré' purqué gutil

nu con réné shténél gudillil préci paré guc salvar
méneé ré'.

Na rall shini Dios de gré gué'dchi, gré naciuni.

Ruadi'dzé rall gré clasé dizé; be'dé guézé rall de
guéza parté shté gué'dchiliu.

10Nu 1é'él béné'el dereché 1é'é rall, gac rall réy nu
béshuzi paré Dios shté na'a.

Nu guénibé'a rall guédubi gué'dchiliu.

11 Despuésé de ni, gunahia nu binia tubi bé shté
zihani ianglé nana réta' alrededuré truné ni caté
nanud ra nanabani con ra mé guani'si. Cantida
ra ianglé, miles de 1€'é rai', 12 guni'i rai' con voz
fuerté:

Lé'é L1i'li naguti, 1'i' runé tucaré guni' recibir la-
bansé shté mieti; gré méné guédé'é pudéré
shté rall ca'a mé.

Guédé'érall gré riquesé nanapé rall ca'a mé.

Guéni'i rall sulé 18'é mé nahi' sabi; guéni'i rall
lléru'b€ na pudéré shté mé.

Guneé rall honrar 1é'é mé; guné rall alabar 1é'é mé.

Guéni'i rall napé mé dereché paré guénibé'ai'.

13 Nu binia cha' gré ra cusé nabécue'shté Dios,
ra ianglé lu gube'e, ra méné naréta' lu gué'dchiliu,
hashté gré ra méné nanda lugar shté tégulé nu la'ni
nisédu'u. Guni'i rai':

Gré mieti guné alabar 18'i'; guédé'é rall gré
hunureé.

Guéni'i rai' lléru'bé na pudéré shté mé.

Labansé ni runé tucareé el qué naquébez€ lu truné
nu lu Lli'li paré guédubi tiempé.

14Ra guéza tapé ra nanabani guni'i rai':

—Nia Dadé. Zni gac.

Ra galdé bi tapé mé guani'si bézullibi rai' lu mé
nubé'nérai'alabar el qué nanabani paré siempré.

6

Ra gadchi ségi

1Turni gunahia lu L1i'li. Turé béché'zi' priméré
ségi, iurni binia bé shté tubi ra tapé nanabani.
Chahi' na ziqué bé shté nguzi'u; guni'i':

—Gude'e té guénal.

2Gunahia tubi guay naquichi. Hia nadchi'bé ma
nua'a tubi iarcu guia'a ni. Iurni bédé'é rai' tubi
coruné nu zid'ai' paré guni' gan lu enemigu nu
pareé tsagla'gué guni' gan lu rall.

3 Turé 1€'é Lli'li béche'zé segundé ségi, binia bé
shté segundé ra nanabani; guni'i":

—Gude'e té guénal.

4 Turni béru'u stubi guay nand color llni. Hia
nanadchi'bé ma, bé'né recibir tubi spadé ru'bé nu
pudéré paré guédchisull paz paré ra méné naréta'
lu gué'dchiliu, nu paré quini ra méné sa' rall.

5 Turé 1€'€ Lli'li béche'zé tecéré ségi, iurni binia
cha' tecéré nabani; guni'i":

—Gude'e té guénal.

Gunahia tubi guay nagasé. Hia nadchi'bé ma,
nua'a tubi lligué 1dibré guid'ai'. 6 Binia tubi bé
nabéru'u guéldu ra nanabani. Guni'i':

—Bé'né dani hashté rdu' tubi kilo shté trigu por
lo qué runé nguiu gan tubi dzé;, nu tsuné kilo
cebadé por mizmeé précini. Peré adé runédi'il dafii
ra hiagué olivo, nilé ra hiagué uve.

7Turé 1é'é L1i'li béche'zé cuarté ségi, iurni binia
bé shté cuarté nanabani; guni'i':

—Gude'e té guénal.

8 Gunahia tubi guay shli'echi; hia nadchi'bé ma
1é Galguti. Hia téchi de ni ze'dé naldé el qué runé
representar lugar shté ra tégulé. Turnilé'é nibé'né
recibir pudéré subré guézaté' cuarté parté shté

meéné naréta' lu gué'dchiliu té gati rall lu guérru
con gubini con galguidzé nu con ma dushé.

9 Turé 1€'€ Lli'li béche'z€ quinté ségi, iurni gu-
nahia guéa' bécu'gué ra alme nana guti purqué
gualdildu'u rai' diza'qué shté Dios nu purqué guc
rai' testigu shté mé lu sa' rai'. 10 Ra méné ni guni'i
rai' fuerté:

—Dadé santu, quéhunél cumplir promésé
shténél. ¢Hashté ca iuré gac 1dé'él nu gunél
cashtigu ra nagudini 1é'é na'a? ra nanabani lu
gué'dchiliu.

1 Turni bémé rai' recibir lari naquichi nu repi
meé té paré guézi'i ldu'u rai' stu'pé tiempé mas,
hashté gac completé ntimero shté ra béchila sa' rai'
nana guti por diza'qué shté Cristo igual ziqué 1é'é
rai'.

12Turé 1é'é L1i'li béche'zé sexto ségi, binia tubillu
ru'bé. Lé'é ngubidzé béac ziqué tubi cusé nagaseé.
Lé'é€ mbehu béac ziqué réné. 13 Hia ra mbelégui'i
lu gube'e gulagué ra hashté lu gué'dchiliu cumé
ziqué rlagué nashi bélda'u iuré 1é'é mbé dushé
rni'bi hiagué ni. 14 Hia gube'e gunitilu ziqué
tubi guichi nardég; hia grété' ra dani nu ra dani
la'ni nisé béni'bin shlugarin. 15 Hia ra réy shté
gué'dchiliu béca'chilu rall la'ni ra cuevé nu entré
ra gué'é ru'bé shté gué'dchiliu. Zni zac bé'né ra
méné narnibé'a, nu ra ricu, nu ra jéfé shté militar,
nu gré rananapé pudéré nu autoridd nura esclavé
conra nguiu nand libré. 16 Guni'i rall lu dani nu lu
ra gué'e:

—Gulagué guéc na'a té paré guéca'chilu na'a lu
meé naquébez€ lu truné. Gulé béca'chi 1é'é na'a lu
cashtigu ru'bé nana guéshe'ldé Lli'li guéc ra méne.

17 Pues hia 1é'é iuré bédchini, iuré shté cashtigu
ru'bé. ;Chu guné gan guéru'u entré ra cusé ni?

7

Ra israelité nanua'a séfii luqué rat’'

1 Despuésé de ni gunahia tapé ianglé; zuldi
rai' guédubi ladé shté gué'dchiliu. Quézudchi rai'
guéza guédapé mbé té paré adé lda'adi'i mbé lu
gué'dchiliu, nilé nisédu'u, nu ni tubi hiagué shté
gué'dchiliu. 2Nu zac gunahia stubi ianglé naze'dé
nezé guia'a. Napi' tubi ségi shténé Dios nanabani.
Lé'é ianglé guni'i fuerté lu ra guéza tapé ianglé
nana bémeé recibir pudéré paré guné rai' dafii lu
gué'dchiliu nu nisédu'u. Guni'i ianglé:

3 —Adé runédi'i té dafi lu gué'dchiliu nu nilé
nisédu'u, nilé paré lu ra hiagué hashté guna gan
guéquéa'a tubi séii luqué ra muzé shté Dios,
Shtada'a.

4 Binia tubi numero nana guc selladé, na rai'
ciento cuarenta y cuatro mili shté ra mé israelité.
5 Chi'bé chupé mili guc selladé shté llébni Juda.
Chi'bé chupé mili guc selladé shté 11ébni Rubén.
Chi'bé chupé mili guc selladé shté llébni Gad.
6 Chi'bé chupé mili guc selladé shté llébni Aser.
Chi'bé chupé mili guc selladé shté 11ébni Naftali.
Chi'bé chupé mili guc selladé shté llébni Man-
asés. 7 Chi'bé chupé mili guc selladé shté 11ébni
Simeodn. Chi'bé chupé mili guc selladé shté 11ébni
Levi. Chi'bé chupé mili guc selladé shté llébni
Isacar. 8 Chi'bé chupé mili guc selladé shté 11ébni
Zabulon. Chi'bé chupé mili guc selladé shté 11ébni

José. Chi'bé chupé mili guc selladé shté llébni
Benjamin.

Zihani méné nagacu lari naquichi
9Turni gunahia zihani méné naze'dé de gré naci-
uni nu gré gué'dchi. Gunahia ra naruadi'dzé gré

clasé dizé. Zuldi rai' delanté lu truné nu delanté
Iu mé nabérulé Lli'li. Pues cantida rai'; ni tubi adé

chu guné gan guélabé 1é'é rai'. Nu nacu rai' lari

naquichi nunanu zini guia'a ra méné ni. 10Gré rai'

guni'i rai' fuerté:

Nasalvar hia'a por pudéré shté Dios, Shtada'a, el
qué naquébez€ lu truné,

nu por pudéré shté mé nabérulé LI1i'li.

11 Grété'raianglé naquébez€ nga'li zuldirai' alred-

eduré truné ni nu alrededuré ra galdé bi tapé

mé guani'si, nu alrededuré ra tapé mé nanabani.

Bézullibi grété' ra méné ni hashté bédchini luqué

rai' lu guiu'u. Delanté lu truné bé'né rai' adorar

Dios. 12 Guni'i rai':

Nia Dadé, 1é'é labansé shté mieti runé tucarél.

Guéni'i mieti lléru'bé na pudéré shténél, nu rac
bé'al gré cusé.

Guéne'e mieti graci lul nu guné rall honrar 18'él
purqué pudéré nu fuersé shténél lléru'bé
nahin.

Nal Dios shté na'a por gré tiempé. Amén.

13Turni tubi mé guani'si guna'bé di'dzi' lua:

—¢:Chulléti'irandé'é naquébez€ ndé'é, rananacu
naquichi? ;Ca nezé ze'dé rai'?

14 Na repia:

—Dadé 1é'é] nanél.

Iurni guni'i' lua:

—Lé'é rai' na ra nagudédé lu galérzac zi nu
bézuné rai' almé shté rai'. Na limpi rai' ziqué lari
naquichi por réné shté nabérulé Lli'li. 15 Por ni
québez€ rai' delanté lu truné shté Dios nu quéhuné
rai' sirvé 1é'é mé dzé la gue'lé la'ni santuari shté
mé. Nu lé'é mé naquébezé lu truné canihapé
mé 16'é rai' con pudéré shté mé. 16 Hia gunédi'i
rai' sufrir gubini, ni galérbidchi ldu'u, nilé guéza'i
ngubidzé 1é'é rai', ni por galna'i adé gunédi'i rall
sufrir 17 purqué 1é'é mé nabérulé Lli'li, el qué nana
quebezé gueldu truné ni, quéhapi' 1€'é rai' ziqué
tubi véquéré quéhapéllralli'li. Numeéré'gua'alé'é

rai' caté nanu nisé narne'e vidé eterne Nu Dios
guécué'dchi mé lu rai' grété' nisé narru'u lurai'.

8

Séptimo ségi nu gushialé

1Turé 1é'é mé nabérulé Lli'li béche'zé ségi gad-
chi, iurni béa'né silénci lu gube'e ziqué médi iure.
2 Luegué gunahia lu gadchi ianglé nand québezé
zuldi delanté lu Dios; bé'mé rai' recibir gadchi
trompeté. 3 Despuésé de ni bédchini stubi ianglé
nanua'a tubi cinsari oré. Iurni guzuldi' delanté lu
bécu'gué. Bédé'é rai' zihani ialé paré guni' ofrecer
gushialé lu bécu'gué junté con oraciuni shté ra
shméné Dios. Lé'é bécu'gué oré zuga'a delanté
truné. 4 Lé'é gushialé nananu guia'a ianglé ni,
be'pin hashté lugar caté québezé Dios, junté con
ra oraciuni shté ra shméné Dios. > Iurnilé'é ianglé
guna'zi 18'é cinsari ni; tsadzéhin con gui'i guédchi
shté caté rie'qui. Iurni béquéldi ianglé gui'i ni lu

gué'dchiliu. Gubé nu nalé ruidé gu'; bédchini ray
shté nguzi'u nu béllu gué'dchiliu.

Ra trompeté

6 Turni ra zégadchi ianglé nanua'a ra trompeté,
bé'né rai' preparar té paré gu'ldé rai' trompeté.

7 Priméré ianglé bi'ldi trompeté; iurni gu-
lagué guiugué nu gui'i nutsin con réné hashté
gué'dchiliu. Gle'qui tecéré parté shté gué'dchiliu
nu tecéré parté shté ra hiagué nu tecéré parté
planté nargué.

8 Segundé ianglé bi'ldi trompeté shtéhi' nu gu-
lagué ziqué tubi dani ru'bé lu nisé. Dani ni rie'qui
con be'lé, nu tecéré parté shténé nisédu'u béaquin
ziqué réné. 9 Hia tecéré parté shté ra ma nananu
la'ni nisédu'u, guti ra. Nu tecéré parté shté ra
barcu, grété' gualu.

10 L.é'é tecéré ianglé bi'ldi trompeté, iurni tubi
mbelégui'i ru'bé gulagué dizdé gube'e. Rie'qui
mbelégui'i ziqué gréagué. Gulaguin lu tecéré
parté shté ra guéé'gu nu caté nanu zini. 11 Lé'é
mbelégui'i ni 1€ Naldd. Tecéré parté shté nisé
béaquin ziqué naldd. Cantidd méné guti purqué
bii' rall nisé 1da.

121,¢'¢ ianglé nana cuarté, bi'ldi' trompeté;iurni
tecéré parté shté ngubidzé con tecéré parté shté
mbehu nu ra mbelégui'i, gullini de manéré qué ra
tecéré parté shté rahin béa'né nacahi. Bédé'édi'i
rahin lIni duranté tecéré parté shté dz€ nu gue'lé.

13 Turni gunahia nu binia tubi ianglé nariasé lu
gube'e. Guni'i' fuerté:

—Prubi grété' ra naquéreldé lu gué'dchiliu iuré
1é'é ra tsuné ianglé ré' gu'ldé rai' trompeté shté
rai'.

9

1 Hia 1é'é quinté ianglé bi'ldi trompeté; iurni
gunahia tubi mbelégui'i nana gulagué dizdé lu
gube'e hashtélu gué'dchiliu. Lé'é personé nibé'né
recibir liahi shté guéru nana gueté nu nidi'i fin
shté guéru ni. 2 Iurni bélla'li' guéru ni; hia nga'li
be'pi gushé cumé ziqué gushé shté iurné ru'bé.
Hia 1é'é gushé ni bécahi lu ngubidzé nu lu gube'e.
3 La'ni gushé ni béru'u ra mbéchizu' nand riasé
nu bieté ra ma lu gué'dchiliu. Bé'né ra mbéchizu'
recibir pudéré paré guné ra dafii ziqué nillé shté
gué'dchiliu. 4 Bé'né rai' recibir ordé adé guné rai'
dafiilura planté rgué, nilé tubi cusé nargué, nipor
ra hiagué, sino nadé mas guné rai' dafii ra méné
nand nud'adi'i séiii shté Dios luqué rai'. S5 Adé
bédé'édi'i mé si de qué quini rai' méné sino nadé
mads paré guné ra méné sufrir duluré duranté ga'i
mbehu. Lé'é duluré ni gaquin ziqué rac tubi mieti
iuré rahué' tubi nillé 1€'€ nguiu. 6 Hia dzé ni ra
méné gac shtu'urall gatirall peré adé guné rai' gan
gatirai'. Aunqueé rac shtu'u méné gati rall, hia 1é'é
galgutildagué zitu paré méné ni.

7Rambéchizu'rlua'a ziqué guay nand preparadé
paré lu guérru. Hia guéc ma napé ma ziqué tubi
coruné oré; hia lu ma rlua'a ziqué tubi nguiu. 8Nu
napé ma guitsé guéc ziqué guitsé guéc shté na'a.
Hia lai' ma rlua'a ziqué lai' ledn. ° Cuerpé shté ra
ma nacu bien con shabé ziqué gui'bé; hia ruidé

shté shcuagué ma na ziqué ruidé shté cantida car-
ros nanaqué ra guay iuré 1é'é ra ma ziagllu'né lu
guérru. 10 Napé ma Illba'né ma cumé ziqué llba'né
nillé con guitsé nazubé guéquin. Hia llba'né ma
napé pudéré paré guné dafii ra méné por ga'i
mbehu. 11 Ra mbéchizu' ré' napé rai' tubi jéfé nana
mizmé ianglé shté gabildi. Hia 1é'é ianglé ré' 1é
con di'dzé hebreo, Abadon. Nu dizé griego 1€ ma
Apolion naruné cuntiené el qué narzalu.

12 Gudédeé priméré cusé dushé peré todaviaruné
falté chupé cusé nadzé'bé.

13 Hia 1é'é sexto ianglé bi'ldi trompeté; iurni
binia tubibé nabéru'u entré ra tapé cachi nanaqué
bécu'gué shté oré. Bécu'gué ni québezé delanté
lu Dios. 14 Lé'é bé guni'i lu sexto ianglé nanua'a
trompete:

—Bélda'a ra guéza guédapé ra ianglé naquédu
rua' guéé'gu Eufrates.

15 Hia iurni gula'a ra guéza ianglé ni paré quini
rai' tecéré parté shté méné. Ra ianglé guc rai'
preparadé paré iuré ni, dzé nu izé. 16 Binia tubi
numero shté ra suldadé nanadchi'bé ra guay; na
rall dos cientos millones.

17 Zni bélua'ald ra guay lua. Hia ra nadchi'bé
téchi ma nua'a rai' ldu'u rai' tubi nand canihapé
Idu'u rai'. Nahin color llni; nu azul, nu shli'echi.
Hia ra guay napé ma guéc ma ziqué guéc leon;
hia rua' ra ma béru'u be'lé nu gushé nu asufre.
18 Ra tecéré parté shté méné guti ra por guéza
tsuné plagué ni narru'u rua' guay: gui'i, gushé,
nu asufre 19 purqué 1é'é ra ma bé'né ra gan con
rua' ma, nu con llba'né ma; pues llbamé marlua'a



Apocalipsis 9:20 xxiii Apocalipsis 10:6

ziqué serpienté con guéc shté ma. Con ra guéc ra
ni bé'né rall dafii.

20 Peré los de mas méné nagutidi'i por ra cashtigu
ni, nunqué adé bésa'nédi'i rall guné rall cusé mal,
nu bésa'nédi'i rall guné rall adorar ra espiritu mal
con ra dzané idolo shté oré u ra dzané bédchichi, u
gui'bé shli'echi u gué'é u hiagué. Bésa'médi'i rall
guné rall adorar ra cusé ni aunqué adé raquédi'i
guénd rahin, nu adé rdquédi'i rall rzé rall. 21 Nu
zac adé bésa'nédi'i ra méneé quini sa' rall nu ni por
galbélliu shté rall, nu ni por galérquénu tse'lé sa'
rall, nilé por rbézédi'i méné rbaa'né rall pé shté sa'
rall.

10

Lé'é ianglé nanua'a tubi libré bi'chi

1 Turni gunahia stubi ianglé nanapé pudéré
ru'bé nand bédchini de gube'e. Lé'é ianglé nacuhi'
shcahi nu nanu tubi iarcu iris guéqui'. Luhi'
rabtsé'é ziqué ngubidzé; hia guéahi' rlua'a ziqué
tubi mbéduni shté be'lé. 2 Nud'ai' guid'ai' tubi
libré mitu'né nanalla'l€. Iurni bézuahi' guéahi'ladé
1di lu nisédu'u, nu guéahi' ladé rubésé bézuhi' lu
gué'dchiliu. 3 Iurni fuerté guni'i' ziqué rzubd ra
leén. 4 Iuré gualu ra gadchi nguzi'u, iurni guc
shtua'a niaquéa'a peré binia tubi bé nabédchini de
gube'e; guni'i':

—Adé rquébidi'il lo qué naguni'i ra nguzi'u; adé
rqué'édi'il lo qué naguni'i rai'.

5 Luegué 1€'é ianglé nagunahia, zu guéahi' lu
nisédu'u nu gué'dchiliu, béldisi' guia'a ladé 1di lu
gube'e. 6 Bé'ni' jurar por 1é mé nanad béntsa'u

gube'e nu gué'dchiliu, nu nisédu'u nu gré ra cusé
nananu lu rahin. Guni'i ianglé:

—Hia béga'a iuré; ndadi'i mds tiempé. 7 Iuré
1é'é ianglé nagadchi guzublu gu'ldé trompeté
shtéhi', iurni hia guc cumplir lo que nabé'né Dios
dlsponer antsé cumeé ziqué guni'i mé lu ra muzé
shté mé, ra nabiadi'dzé shti'dzé mé.

8 Hia bé nana binia, bé nabédchini de gube'e,
béabri guni'i' lua:

—Gua iurne' té guéna'zil libré nana lla'lé, libré
nananu guia'a ianglé nana zuldi lu nisédu'u nu lu
gué'dchiliu.

9 Iurni guahia lu ianglé nu guna'ba té paré
guéné'ei' libré. Turni guni'i ianglé lua:

—Guna'zi libré ré'; bi'ldi la'nin nu bé'né llgabé
pé runé cuntiené ra di'dzé. Priméré gac ra di'dzé
ziqué dchini shté mbee'z€é peré despuésé guéaquin
cumeé cuseé nalda.

10 Turni guna'zia libré ré' nananu guia'a ianglé.
Bi'ldia la'nin; béna llgabé. Priméré cusé za'qué
nahin peré despuésé guquin cusé naldd. 11 Luegué
guni'i':

—Napé qué guéabril stubi. Tsagni'il shti'dzé Dios
lu grété' ra méné, gué'dchi ra, lu ra naciuni, nu
lugar caté ruadi'dzé méneé gré clasé dizé, nu lu ra
réy. Guéni'il shti'dzé me.

11

Ra chupé testigu
1 Turni béne'e rai' tubi varé narré'shé guiu'u
cuahia, nu guni'i rai' lua:
—Guasuldi nu guna'zi medidé ré'; béré'shé san-
tuari shté Dios, nu béré'shé bécu'gué, nu bélabé

béldd nand quéhuné adorar 1é'€ Dadé nga'li. 2 Peré
adé rré'shédi'il lu rualdéa' nana téchi fuéré shté
iddu'u purqué grété' ni béne'e Dios permisi paré
meé zitu guélu rall. Gré ra méné ni guélu ra guéc
Jerusalén duranté cuarenta y chupé mbehu. 3Peré
guéshe'lda chupé testigu shténa paré guadi'dzé rai'
shti'dza duranté mili chupé gahiu'a sesenta dzé.
Nacu rai' shabé rai' color nagasé.

4 Le'é testigu ré' runé significar chupé hi-
agué olivos, nu zac runé significar chupé gan-
delier nand québezé delanté lu Dadé narnibé'a
gué'dchiliu. 5 Si talé chu rac shtu'u guné dafii paré
1é'é testigu ni, pues l1€'é rai' napé rai' pudéré paré
guéru'u gui'i rua'rai' nana guéza'i completamente
1é'é contrari shté rai'. Zni gati ra gré ra narac
shtu'u quini 1€'é rai'. 6 Testigu ré' napé pudéré
paré guésé'au rai' gube'e té paré ldaguédi'i guiu
duranté tiempé naguadi'dzé rai' shti'dzé Dios, nu
napé rai' pudéré paré guné rai' cambinisé; gaquin
réné, nu paré guéshe'ldé rai' plagué u galguidzé
tanté cumé ziqué guéni'i ldu'u rai'. 7 Peré iuré
tsalu gré lo qué naguné ra testigu ni, iurni 1é'é
ma dushé nabéru'u gabildi, guéna'zi ma 1é'é rai'
nu guné ma dushé gan lu rai' hashté gati rai'.
8 Hia shcuerpé rai' guéa'nin lu nezé shté ciuda
ru'bé caté béqué'é ra méné 1é'é Dadé lu cruz. Stubi
1é ciudd ni na Sodoma, nu zac Egipto. 9 Hia
por tsuné dzé guéruldé, guéané ra shcuerpé tes-
tigu ni lu nezé. Méné shté gré gué'dchi, méné
naruadi'dzé gré clasé dizé, méné naze'dé de gré
lugar nu naciuni, guénd rall lu ra tégulé nu adé
guédé'édi'i rall permisi paré guéga'chi ra tégulé.
10 Ra naqueéreldé lu gué'dchiliu guéquité 1du'u rall

purqué guti ra testigu ni, nu nalé guéuu' ldu'u
rall hashté guéshe'ldé rall regalé lu sa' rall purqué
guéza guérupé nguiu ni nabiadi'dzé shti'dzé Dios,
guti rai'. Bézac zi rai' ra méné shté gué'dchiliu.
11 Peré despuésé tsuné dzé guéruldé, Dios bécua'fii
1é'é rai' paré guébani rai' stubi, nu gré ra naguna
lu rai', nalé bédzébé rall iurni. 12 Luegué iurni
guérupé testigu ni bini rai' tubi bé dizdé lu gube'e
nana guni'i:

—Gulé tsepindé'é.

Iurni be'pi rai' gube'e lami tubi shcahi. Hia ra
contrari shté rai' gund rall. 13 Mizmé iurni gu'
tubi llu ru'bé nu guéza chi'i parté shténé ciuda
gualu nu gadchi mili méné guti; bémé llu. Los de
mas méné nabéa'né, nalé bédzeébé rall. Guni'i rall
l1éru'bé na pudéré shté Dios.

14 7Zni gudédé segundé cusé nadzé'bé peré
luegué guédchini stubi nana tecéré.

Trompeté gadchi
15 LL.é'é ianglé gadchi bi'ldi trompeté shténi'.
Iurni bédchini bé fuerté dizdé gube'e. Guni'i bé:
Lugar caté rnibé'a réy shté gué'dchiliu, béaquin lu-
gar paré guénibé'a Dios, Shtada'a nu Cristo

_ shinimaé.
Lé'é mé guénibé'a mé ziqué réy paré siempreé.

16 Turni ra galdé bi tapé mé guani'si nand québezé
Iu truné shté rai' delanté lu Dios, bézullibi rai'
hashté bédchini luqué rai' lu guiu'u nu bé'né rai'

adorar DlOS 17 Gum irai':
Dzu guéne'e na'a gracilul, Dadé.

Napél gré pudéré; nabdanil paré siempreé.
Napé qué guédchinil paré guénibé'al;
nu nal Réy iurne'.

18 Ra méné shté gré naciuni, béldé rall peré hia
béga'a iuré paré gunél cashtigu 1é'é rall.
Béga'a tiempé gunél juzgué ra tégulé.

Guéné'el premi ca'a ra nand runé honrar 1é'€l,
gré ra nand limpi delanté lul, nu gré
ra narzu'bé diagué shti'dzél, grété' ra
narnibé'a, nu grété' ra méné nanadi'i méné
nalasac.

Béga'a iuré paré gunél tsalu con grété' ra narzac zi
sa' rall paré tsalu sa' rall.

19 Turni bélla'lé santuari shté Dios nananu
gube'e, nu gunahia tubi cajé shté convefii la'ni
iddu'u. Turni gubé la'ni gube'e; gu'té gui'i nguzi'u;
binia ruidé dushé; béllu gué'dchiliu nu gulagué
tubi guiugué fuerte.

12

Tubina'a con ma dushé dragon

1 Turni bélua'a tubi séfii lu gube'e. Tubi na'a
bélua'alu lua; zubi' la'ni llni shté ngubidzé nu
zubé mbehu guéahi' nu napi' guéqui' tubi coruné
nanua'a chi'bé chupé mbelégui'i. 2 Na'a ni nua
shini' nu gurushtia na'a con duluré shté nagalé
shini na'a. Pues nalé rzac zi na'a paré guédchini
shini na'a gué'dchiliu. 3 Luegué bélua'a stubi séfii
lu gube'e, tubi ma dushé dragon. Naru'bé ma
nu na ma color llni nu napé ma gadchi guéc ma
nu chi'i cachi, nu nanu tubi coruné cadé gadchi
guéc ma. Nu nadchi'bé tubi coruné cadé guéc
ma. 4Hia con llba'né ma 1é'é dragdn bétéa tecéré
parté shté mbelégui'i nu béquéldi ma mbelégui'i
hashtélu gué'dchiliu. Dragon ré' béa'né delanté lu
na'a pareé iuré l1é'é shini na'a galé, té paré gau ma

16'é me'dé. > Luegué 1é'é na'a gupé tubi ngulé'né
nana destinadé paré guénibé'ai' gré naciuni tubi
manéré nadushé. Luegué 1é'é shini na'a guabsu;
bia'a Dios 1é'i' hashté truné shténé mé lu gube'e.
6 Hia 1€'é na'a béllu'né na'a paré tubi lugar caté
chu nadi'i. Lugar ni bé'mé Dios preparar té nga'li
guéquéreldé na'a paré guédé'é méné nagau na'a
por mili chupé gahiu'a sesenta dzé.

7Despuésé de ni, gu' tubi guérru lu gube'e. Lé'é
ianglé ru'bé Miguel con sahi', gudildinu rai' con
1é'é ma dragén nu con gré sa' ma. & Lé'é ma con
ra ianglé shténéll, gudildi rall peré adé bé'nédi'i
rall gan lu guérru; nu adé bédzélédi'i lugar paré
1é'é rall lu gube'e. 9 Zni béquéldi Dios 1€'é dragén
de gube'e; ma ni na mizmé serpienté nanabani
dizdé mas guahieté. Lé&ll Diablo nu léll Satanas
nana quégsigué guédubi méné shté gué'dchiliu.
Lé'éll con ianglé shténéll, Dios béquéldi 1é'é rall lu
gué'dchiliu.

10Turni binia tubi bé fuerté lu gube'e; guni'i":

—Hia bédchini salvaciuni nu pudéré shté Dios.
Hia béga'a iuré paré guénibé'a mé por autorida
shté Cristo purqué hia 1é'é contrari shté sa' hia'a
béquéldi Dios 1é'éll lu gué'dchiliu. Pues 1&'€ll
bédchi'bé galquiad cuntré ra shméné Dios dzé la
gue'lé. 11 Ra béchi sa' hia'a bé'né rai' gan lu
enemigu por réné shté Lli'li nu bé'né rai' gan lu
enemigu ni purqué biadi'dzé rai' diza'qué. Adé
bédzébédi'i rai' gati rai' por 1€'€ mé. 12 Gulé béquité
ldu'u té iurne', gré té nana quéreldé lu gube'e;
peré prubi ra nananu lu gué'dchiliu nu ra narzé
lu nisédu'u la'mi barcu purqué 1é'é médzabé bieté

caté quéreldé té nu nalé rldéll purqué nanéll du'pé
tiempé runé falté paré guné mé cashtigu 18'éll.

13Turé 16'é dragon guc bé'a de qué Dios béquéldi'
1€'€ll lu gué'dchiliu, guzunaldéll 1é'é na'a nanapé
shini'. 14 Peré 1é'é na'a bémi' recibir shcudgui'
ziqueé shcuagué mbisida té gac tsasé na'a tubi lugar
lu shlaté zitu paré lu serpienté ni. Ndé 1é'é na'a
ni naseguré nu bé'néll recibir nagau por tsuné izé
guéruldé. 15 Lé'é serpienté béquéldi nisé con rua'll
paré gaquin tubi guéé'gu té gua'a nisé 1é'é na'a.
16 Peré guiu'u bé'né campaiii 1é'é na'a nu bélla'lé
guiu'u. Bii' guiu'u nisé nabéru'u rua' dragon.
17 Con ni 1é'é dragdn nalé béldéll cuntré 1€'é na'a.
Iurni zia'a dragon paré tsatildinull los de mas ra
shini na'a, ra naruné cumplir mandamienté shté
Dios nu nand ruadi'dzé diza'qué shté Jesucristo,
ra nana testigu shté me.

13

Chupé ma dushé

1Turni guasuldia rua' nisédu'u. Gunahia béru'u
la'ni nisédu'u, be'pi tubi ma dushé nanapé gadchi
guéquéll, nu napéll chi'i cachi. Cadé cachi napé
tubi coruné nu cadé guéquéll naqué tubi 1€ dzabé
nabémé ofender Dios. 2 Lé'é ma ré' nagunahia,
rlua'a ziqué tigré; napé ma ziqué guéa' 0so, nu
rua' ma na ziqué rua' leon. Lé'é dragon bédé'é
pudéré nu autoridd nu permisi paré zubé ma nilu
truné shté dragon paré guénibé'a ma. 3Tubidelé'é
guéc ma dushé rlua'a ziqué nud'all tubi ridé nana
gudini lé'é€ ma peré ridé ni béac. Nu guédubi méné
shté gué'dchiliu bédzéguéé'ldu'u rall nu guanaldé

rall téchi ma dushé. 4 Nu bé'né méné adorar 1é'é
dragon purqué bédé'éll lléru'bé pudéré paré 1é'é
ma dushé, nu zac bé'né ra méné adorar 1é'é ma
dushé. Guni'i rall:

—Nidi'i chu stubi ziqué ma dushé ré'. Adé chu
guné gan lull.

5 Nu 1é'é ma dushé bé'né recibir permisi paré
guéni'imadi'dzé dzabé, cusé naruné ofender Dios.
Napé ma ni pudéré paré gunéll ra cusé dzabé
duranté cuarenta y dos mbehu. 6Zni bé'né ma
dushé; guni'ill cuntré Dios nu gudell guéc Dadé
nu guéc santuari shté mé nu guéc ra naquébezé
lu gube'e. 7 Nu zac 1é'é ma dushé bé'néll recibir
permisi té tildinull con gré shméné Dios hashté
bé'méll gan lu rai'. Nu napé ma ni autorida subré
gré ra meéné, gré naciuni, gré gué'dchi, nu gré
lugar caté ruadi'dzé méné gré clasé dizé. 8 Gré ra
meéné naquéreldé lu gué'dchiliu, bé'mé rall adorar
lé'é ma dushé, ra méné nanadi'i escrité 1é rall la'ni
libré. Libré ni naescrité 1€ ra nanapé videé eterné.
Guc escrité ni dizdé guréshté gué'dchiliu. Lé libré
ni na libré shté el qué nabérulé L1i'li nana guti
ziqué 1li'li.

9 El qué narqué diagué shti'dza, gulé béqué di-
agué shti'dza. 10 Grété' el qué naguzac zi méné
lachigui'bé, mizmé 18'éll tsa lachigui'bé. Nu gré
ra narguini sahi' con spadé nu zac 1é'éll gatill con
spadé. Por ni grété' nand shméné Dios rqui'ni
gapé rai' pacénci nu fe.

11 Despuésé de ni, gunahia stubi ma dushé
nabéru'u tubi guéru shté gué'dchiliu. Ma ni napé
chupé cachi narlua'a ziqué cachi shté 1li'li peré
ruadi'dzé ma ziqué cha' dragén. 12 Nu napé ma

pudéré shté priméré ma dushé nu zubéll shlugar
ma ni. Nubé'né segundé ma paré gré ra méné shté
gué'dchiliu bé'né rall adorar priméré ma dushé;
ma ni bénéac ridé nand bédé'é galguti paré 18'éll.
13 Nu zac bé'né ma séfii ru'bé nu milagré hashté
bédchini gui'i shté gube'e hashté gué'dchiliu por
pudéré shté ma. Ra méné gund rall milagré ni.
14 Por medio de gré milagré nabé'mé ma dushé
delanté lu priméré ma dushé, bésigué ma grété'
ra naquéreldé lu gué'dchiliu nu gunibé'a ma de
qué gactsa'u tubi figuré shté ma dushé nanua'a
ridé. Ridé ni guquin por tubi spadé peré adé
gutidi'i ma. 15 Hia 1é'é segundé ma dushé bé'néll
recibir pudéré paré guédé'é ma vidé 1é'é figuré
shté priméré ma dushé, nu zac bédé'éll pudéré
paré guadi'dzé figuré ni nu paré quini ma gréte'
el qué adé nédi'i gunéll adorar 1é'é ma. 16 Nu
bé'né ma paré guéqué'é tubi marqué guia'a ladi
1di méné u luqué méné. Gré ra méné ru'bé nu ra
nalasaquédi'i, gré ra ricu nu ra prubi, gré ra nana
libré nu ra nana bajo ordé shté sa' rall, bé'mé rall
recibir marqué ni. 17 Ni tubi adé gaquédi'i guétuu'll
nilé por si'ill si talé napédi'ill 1é shté ma u nimero
shté 1€ ma ni. 18 Rqui'ni llni té tsasé mieti di'dzé
ré'. El qué nana riasé, bé'né calcular numero shté
ma dushé. Lé'é numero runé significar 1é shté tubi
nguiu. Numero ni na shu'pé gahiu'a sesenta con
shu'pé.

14

Canté shté 144,000 méné

1 Turni gunahia lu Lli'li nand zuldi guéc tubi
dani 1€ Sion. Con 18'é L1i'li québezénu tubi gahiu'a
cuarenta con tapé mili méné. Lé Lli'li naescrité
luqué rai' nu zac 1é shté Shtadé Lli'li naescrité
luqué ra méné ni. 2 Luegué iurni binia tubi bé
nanaze'dé dizdé gube'e. Nahin ziqué ruidé shténé
cantidd guéé'gu, nu ziqué iuré rguini nguzi'u
fuerté. Bé nina ziqué cha' zihani arpa naquéu'ldé
ra méné. 3 Nu quéu'ldé rai' tubi canté cubi de-
lanté lu truné nu delanté lu guéza tapé ra nana-
bani, nu delanté lu ra mé guani'si. Peré ni tubi

chu adé riasédi'i canté ni sino nadé mas nid'asé
ra ciento cuarenta y cuatro mili nanaguc salvar

entré los de mds méné shté gué'dchiliu. 4 Ra
méné ni adé cuénudi'i rai' tse'lé sa' rai'; na rai'
limpi, nu zianaldé rai' 1é'é Lli'li cualquier nezé
tsdhi'. Guc salvar rai' entré los de mas méné ziqué
priméré grupé shté ra nana rialdi ldu'i shti'dzé
Dios. Zni guc rai' ziqué ofrendé lu Dios nu lu L1i'li.
> También ni tubi de 1€'é rai' nabishidi'i sino limpi
na rai' delanté lu Dios caté québezé mé.

Di'dzé shté tsuné ianglé

6Turni gunahia stubiianglé nandriasé lu gube'e.
Nua'a ilanglé ni diza'qué paré guadi'dzénuhi'
diza'qué lu ra méné naréta' lu gué'dchiliu, ra
méné shté naciuni, ra nabiadi'dzé gré clasé dizé,
ra naquéreldé lu guédubi gué'dchiliu. Diza'qué
nanua'a ianglé, napédi'in fin. 7 Guni'i ianglé
fuerté:

—Gulé gapé respéti Dios, nu gulé bédé'é labansé
paré 18''. Hia béga'a iuré guné mé juzgué l1€'é ra

méné. Gulé bé'né adorar el qué nabéntsa'u gube'e
nu gué'dchiliu, nisédu'u nu gré ra zini.

8 Despuésé gualu shti'dzé priméré ianglé, iurni
guni'i segundé ianglé ni:

—Hia 1€'é ciudd Babilonia ru'bé guné Dios
juzgué purqué ziqué tubi narzuu'dchi con vini,
zni bé'né Babilonia con los de mds naciuni paré
guneé rall duldég, cusé nadé rllui'idi'i.

9Luegué iurni tecéré ianglé guni'i fuerté:

—Si talé tubi guné adorar 1€'é ma dushé u figuré
shténéll, nu guédé'éll permisi qué marqué shté ma
dushé luqué nguiu u guia'a nguiu, 10 pues nguiu
ni napé qué sac zill lu cashtigu dushé naze'dé
de Dios. Cashtigu ni na llané shté mé nu adé
nutsédi'in con galérga'a ldu'u mé. Nguiu ni gunéll
sufrir la'ni gui'i nu asufre delanté lu ra ianglé
santu shté Dios nu delanté lu Lli'li. 11 Lé'é gushé
shténé cashtigu ni tsepi duranté gré ra siglo. Nidi'i
descansé dzé, nilé gue'lé paré ra naruné adorar
1é'¢ ma dushé nu figuré shté ma, u ra nabé'né
recibir marqué shté ma. 12 Por ni gré ra shméné
Dios, nu ra narzu'bé diagué shti'dzé mé, ra nari-
analdé bien ensefiansé shté Jesus, rqui'ni gapé rai'
pacénci.

13Turni binia tubi bé nabéru'u de gube'e. Guni'i
bé lua:

—Béqué'é ndé'é: “Guéquité ldu'u ra tégulé paré
siempré, ra nana shméné Dadé Jesus”. Zni rni'i
Espiritu. Pues guézi'i ldu'u rai'; napé rai' descansé
nu guédé'é Dios premi por dchi'ni nabé'né rai'.

Cashtigu paré gué'dchiliu

14 Turni gunahia lu tubi shcahi naquichi.
Québezé lu shcahi tubi mé narlua'a ziqué Jesus.
Napi' tubi coruné oré guéqui' nu ndpi' tubi cierré
dushé guid'ai' naruné significar cashtigu naze'dé
guédchini. 15Béru'u stubi ianglé la'ni iddu'u. Ianglé
ni guni'i lu nguiu nazubé rua' shcahi:

—Iurne' bétia'a cierré shténél té guétéal cuseché
purqué hia iuré béga'a paré guédéahin.

16 Luegué el qué nazubé rua' shcahi bété'di'
cierré lu gué'dchiliu nu bétéahi' cuseché.

17 Turni stubi ianglé béru'u la'ni iddu'u nana
québezé gube'e, nu zac 18'i' nud'ai' tubi cierré
dushé. 18 Béru'u stubi ianglé nanapé pudéré la'ni
santuari paré guénibé'ai' gui'i. Guna'béi' con voz
fuerté lu nand nua'a cierré dushé. Guni'i":

—Hia béga'a iuré paré gac cashtigu ra méné mal
naréta' lu gué'dchiliu. Gaquin ziqué tubi méné
narldagué nashi uveé té guéru'u jugué shté uveé.

19 Hia 1é'é ianglé ni bété'dé cierré shténi' lu
gué'dchiliu nu bétéahi' cuseché shté uvé. Iurni
bétid'ai' uvé nila'ni caté tsutsa'uin té paré guéru'u
nisé shté uvé. Ni runé significar cashtigu dushé
nand ze'dé guéc ra méné mal. 20 Ra uvé béru'u nisé
shténi' fuéré shté ciud4; hia lugar ni béru'u ménée;
bédchini réné hashté caté lu nand rqué fréné shté
guay. Réné ni guc tubi guéé'gu de tsuné gahiu'a
kil6metros.

15

Ra ianglé naguésédchini gadchi plagué
ITurni gunahia lu gube'e stubi séfii ru'bé, cusé
nadzé'bé; gunahia gadchi ianglé naguésédchini

gadchi plagué. Hia con lultimé plagué ni gualu

llané shté Dios.

2 Nu zac gunahia tubi cusé narlua'a ziqué
nisédu'u shté vidrio nutsin con gui'i. Gunahia lu
ranabé'né gan lu ma dushé con figuré shténéll, nu
bé'né rall gan lu nimero shté ma ni. Ra méné ni
zuldi rai' cula'ni rua' nisédu'u nana ziqué vidrio.
Nua'a rai' arpa nabédé'é Dios ca'a rai'. 3 Nu
quéu'ldé rai' tubi canté shté Moisés, el qué nabé'né
sirvé lu Dios. Nu canté ni na canté shté L1i'li nana
rni'i zndé'e:

Lléru'bé na pudéré shténél. Nalé nasa'a na lo qué
nabéntsd'ul, Dadé Dios. Lé'él rnibé'al gréte'
CUSE.

Tubldi nu verda na lo qué naquéhunél, 18'él Réy
shté naciuni.

4 Gré mieti rdzébé 1é'él, Dadé.

Gré mieti guné rall adorar 18'él.

Pues sulé 1é'é] nal santu.

Gré naciuni guédchini delanté lul nu guné rall
adorar 1é'él purqué gund rall gré lo qué
nacanihunél.

Nahin cusé za'qué nu justé.

> Despuésé de ni, gunahia lu gube'e nu bélla'lé
santuari shté iadu'u caté nutsa'u ra tablé shté
léy. 6 De 1é'é santuari ni béru'u gadchi ianglé
naguésédchini ra gadchi plagué. Nacu rai' lari lino
fini nu limpi; nu rabtsé'in. Napé rai' cinturén
shté oré dédé lagué ldu'u rai'. 7 Iurni tubi de tapé
nanabani bédé'é tubi copé oré cadé ra gadchi ian-
glé. Cadé copé gadzé con cashtigu dushé naze'dé
de Dios, el qué nanabani por guédubi siglo. 8 Hia
1é'é santuari gadzé gushé nand ze'dé de lugar caté
québez€ Dios. Lléru'bé na pudéré shté mé. Ni tubi

adé chu tsutédi'i nga'li hashté iuré gualu gadchi
plagué nabésédchini ra gadchiianglé.

16

Ra copé shté cashtigu

1 Turni binia tubi bé fuerté nana béru'u de lu
santuari. Voz ni guni'i lu gadchi ianglé:

—Gulé tsaglda'té ra copé shté cashtigu lu
gué'dchiliu, ra cashtigu dushé shté Dios.

2Priméré ianglé guaglda'ti' copé lu gué'dchiliu.
Grété' méné nanapé marqué shté ma dushé
nu nanad bé'mé adorar figuré shté ma, ni béru'u
guéé'dzu dushé ladi rall; nalé nahiu'bé ra
guéé'dzu.

3 Segundé ianglé guagldd'ti' copé shtéhi' lu
nisédu'u; nu l1é'é nisé béaquin réné ziqué réné shté
tégulé. Hia guti gré ra nanapé vidé la'ni nisé ni.

4 Tecéré ianglé guagldd'ti' copé shténi' lu
guéé'gunulura zini; hia béacrahin réné. 5Luegué
binia bé shté ianglé naquéhapé nisé. Guni'i':

—Naza'qué lo qué nabé'nél, Dadé Dios. Nal
Santu. Nal principi nu 1é'él nal fin. 6 Justé nal
purqué 1é'é méné ni gudini rall shménél; gudini
rall ra nabiadi'dzé shti'dzél. Pues iurne' 18'él
bé'mél paré bii' rall réné shté guéé'gu nu zini
purqué zni runé tucareé rall.

7 Bini zaca tubi bé nabédchini dizdé bécu'gué;
guni'i':

—Nia Dadé Dios, rnibé'al grété' cusé. Bé'nél
juzgué con verda nu manéré tubldi.

8 Hia cuarté ianglé guagldd'ti' copé shténi' lu
ngubidzé nu bédé'éi' pudéré 1é'é ngubidzé paré
guéza'i ngubidzé ra méné con gui'i. 9 Grété' méné

gle'qui ra, cusé nadzé'bé, peré adé bé'médi'i rall
cambi mudé nanabani rall, nu adé guni'idi'i rall
lléru'hé na pudéré de Dios sino guni'i rall cusé
dzabé cuntré 1é'é mé, el qué nanapé pudéré subré
grété' ra plagué ré'.

10 Quinté ianglé guaglda'ti' copé shténi' lu truné
caté québezé ma dushé; iurni caté rnibé'all béa'né
nacahi. Ra méné gudahué' rall ldudzé rall por
tanté duluré. 11 Nilé por ni adé bésa'nédi'i rall
paré quéhuné rall mal. Mds guni'i rall cusé dzabé
cuntré Dios naquébezé gube'e por tanté duluré nu
guéé'dzu shté rall.

12 Hia 1é'é sexto ianglé guaglda'té copé shtéhi'
lu nisé shté guéé'gu Eufrates; hia 1é'é nisé ni gu-
bidchi paré gac tubinezé, tédé ra réy naze'dé nezé
guia'a.

13 Turni gunahia lu dragén nu 1é'é ma dushé
nu 1é'é nabishi; rua' rall béru'u tsuné espiritu mal
nand formé shté lla'u. 14 Ndé'€ na ra espiritu
shté ra médzabé peré napé ra pudéré paré guné
rall milagré. Beéru'u rall paré guétéa rall gréte'
ra réy shté gué'dchiliu paré lu guérru. Gaquin
dzé naruné Dios disponer. Napé mé gré pudéré.
15 “Gulé gun4, na zelda sin qué adé gac 1dé'édia'a,
ziqueé ridé tubi nguba'mé. Dichusé el qué nana
zu nasini iurni nu quéhapéll shabéll té paré adé
sédi'i rall con galéshtu delanté lu mé”. 16 Hia iurni
bétéarall raréylugar nalé con di'dzé hebreo, 1éhin
Armagedon.

17 Hia séptimo ianglé guaglda'té copé shtéhi' lu
mbé. Iurni dizd€ santuari la'ni gube'e, béru'u tubi

bé fuerté naze'dé de lu truné. Guni'i bé:
—Hia bédchini fin.

18 Turni gu' tubi gu'té nguzi'u nu gu' ruidé nu
gudini nguzi'u. Lé'é gué'dchiliu béllu; béchi'chi
gué'dchiliu con tubi llu mas fuerté qué gré ra
llu nand bédchini dizdé 1€'é mé bécue'shté meé
gué'dchiliu. 19 Lé'é ciuda ru'bé gure'zin tsuné
parté nu gré ciuda shté gué'dchiliu guré rahin.
Iurni Dios béagnd 1du'i 1é'é ciuda ru'bé Babilonia.
Béshe'ldé mé cashtigu dushé guéc ra méné shté
ciudd ni, tanté llané napé mé. 20 Grété' ra dani
nu ra dani la'ni nisé, gunitilu rahin. 21 Nu zac
gulagué de gube'e guiugué ru'bé subré guéc ra
méné. Guiugué ni rzuné'é cuarenta kilos. Peré
ra nguiu guni'i rall cusé dzabé cuntré Dios por ra
plagué shté guiugué. Guquin tubi cashtigu dushé
nabéshe'ldé Dios.

17

Bé'né Dios condenar na'a mal

1 Turni bédchini tubi de gadchi ianglé nanua'a
gadchi copé; mé ni guni'i lua:

—Gude'e té guélud'ahia cashtigu shté na'a mal
nand zubéga'a lu nisé zili; runé cuntiené rnibé'a
na'a zihani méné. 2 Ra réy shté gué'dchiliu na
rall ziqué méné adulteri; bézullibi rall lu ra dzané
idolo; méné naréta' lu gué'dchiliu na rall ziqué
narzuu'dchi purqué bé'né rall neguci mal con 1é'é
na'ani.

3 Luegué Espiritu bélua'a stubi cusé lua; 1é'é
ianglé bia'a na lu tubi shlaté caté nidi'i méné.
Gunahia tubi na'a nadchi'bé tubi ma dushé color
llni; ma dushé ni napé gadchi guéc ma nu chi'i
cachi. 4Lé'é na'a ré' nacu con lari color moradé
nu llni; nu zutsa'u na'a con oré nu gué'é nalasac

nu perlas. Nud'all tubi copé oré naruné significar
cusé dzabé nabé'méll nu mal vidé nanabani na'a
ni. SNunaqué luqué na'a tubi 1€ naruné significar
cusé naga'chi: “Babilonia ru'bé nana shni'a ra
na'a mal, nu de gré cusé narnd tushé Dios la'ni
gué'dchiliu”. 6 Luegué gunahia na'a ni ziqué
narzuu'dchi purqué gudinill zihani shméné Dios
nanda guti purqué gualdi 1du'u rai' shti'dzé Jesus,
ra nabézuné Dios almé shté rai'. Turé gunahia lu
na'a ni, iurni nalé guasé ldua'a. 7 Iurni 1é'é ianglé
guni'i lua:

—¢Pézielu rdzéguéé' Idu'ul? Guéni'ihia lul pé
runé cuntiené secreté shté na'a ni nu pé runé
cuntiené lé'é ma dushé caté dchi'bé na'a, lé'é
ma nanapé gadchi guéc nu chi'i cachi. 8 Lé'é
ma dushé nagunal, na tubi nagubani antsé peré
nidi'l' iurne'; peré sin qué adé guété'dédi'i, 1é'é
ma guéru'u de guéru gueté, nu despuésé gatill nu
tsall lu gabildi caté nidi'i fin. Ra naquéreldé lu
gué'dchiliu, ra nanadi'i escrité ra 1€ rall la'ni libré
shtévidé dizd€ 1é'€ gué'dchiliu guréshté, nilé'é rall
guédzéguéé'ldu'uralliuré guénaralllé'é ma dushé
nanabani antsé peré guti ma, peré béabri gubani
ma stubi.

9°Ndé'é rqui'ni du'pé llni paré tsasé hia'a. Ra
gadchi guéc ma runé significar gadchi dani caté
ZUbéga'a na'a ni. 10 Nu ra guéc ma runé significar
gadchi réy. Ga'i réy ni gudédé; gunitilu rai'. Tubi
de 1é'é ra réy ni quégnibé'a iurne'. Hia stubill
todavia la'di guédchinidi'i, peré iuré guédchinill,
adeé guénibé'adi'ill lléduni tiempé. 11 Lé'é ma dushé
nand gubani antsé peré hia nidi'ill, ni 1é'é nana
octavo réy aunqué na réy ni tubi de gadchi réy.

Despuésé guzia'a réy ni lu galguti paré siempré.

12°Ra chi'i cachi nagunal, ni runé significar chi'i
réy todavia adé subéludi'i guénibé'arall, peré guné
rall recibir pudéré paré guénibé'a rall ziqué réy
por tubsé iuré junté con 1é'é ma dushé. 13 Ra chi'i
réy ré' gac rall de acuerdé nu guné rall intriegu
pudéré nu autorida shté rall paré 1é'é ma dushé.
14 Tildi rall cuntré el qué nabérulé Lli'li peré 1€'é
Llii guni' gan lu rall purqué 1é'é mé napé mé
mas pudéré qué gré ra narnibé'a; mdas pudéré
napé me queé greé ra réy shté gué'dchiliu. Ra méné
naquébezénu 1é'é mé, guna'bé mé 1€'é rai'; gulé
meé 18'é rai'; na rai' shméné mé nabémé cumplir
volunta shté mé.

151.é'é ianglé guni'i lua shcuendé nisé:

—Ranisé zilinagunal caté zubé 1é'é na'amal, na
ra gué'dchi, méné, ra naruadi'dzé gré clasé dizé,
nu gré ra naciuni. 16 Ra chi'i cachi nagunal guéc
ma dushé, na ra contrari shté na'a mal. Guéna
tushé rall 1é'é na'a ni nu guéa'né na'a ni sin adé
chu nadi'i cula'ni. Nu guéamné na'a sin shabi'.
Nu tsald pudéré shténéll; gaquéll ziqué tubi cusé
narie'qui lu gui'i. 17 Zni gac purqué Dios bé'né té
guné ra chi'i réy lo qué narni'i ldu'u mé. Por ni
béa'né rall de acuerdé nu bédé'é rall pudéré shté
rall guia'a ma dushé hashté gac cumplir lo qué
naguni'i Dios. 18 Lé'é na'a nagunal, na 1é'é ciuda
ru'bé naquégnibé'a ra réy shté gué'dchiliu.

18

Ciuda Babilonia gualu
1 Despuésé de ra cusé ni, gunahia stubi ian-
glé nana bieté de gube'e. Napi' lléru'bé autorida

nu pudéré. Béziani ianglé lu gué'dchiliu con
galérabtsé'é shtéhi' 2nu guni'iianglé con bé fuerté:

—Hia gualuy; hia gualu Babilonia, ciuda ru'bé nu
béaquin tubi lugar caté réta' ra médzabé, lugar shté
espiritu mal nu lidchi ra ma dzabé nariasé, ra ma
narnd tushé méné 3 purqué ra méneé de grété' naci-
uni, na rall ziqué narzuu'dchi por tanté neguci
nabé'né rall ciuda ni. Ra réy shté gué'dchiliu,

bémeé rall adorar ra dzané idolo la'ni ciuda ni. Hia
ra comerciante shté gué'dchiliu, béac rall ricu por

ra cusé chulé nabémé subré paré ciuda ni.

4 Turni binia stubi bé nand ze'dé de gube'e.
Guni'i":

—Gulé béru'u ciuda ni, 1é'é té shména té paré
gapédi'i té parté junté con duldé shté méné ni, nu
adé guézac zi té por plagué naze'dé guéc ra méné
ni. S Pues méné ni bé'né rall zihani duldé, nu Dios
béagnd 1du'i nu napé qué guni' cashtigu 1é'é rall.
6 Lé'é té ianglé, gulé bédé'é mizmé pagu lo qué
bédé'érall cua'asa'rall nu gulé quilli hashté chupé
tanté mal segun lo qué nabé'né rall. Gulé bé'né
traté 1€'é rall chupé vésé mas dushé qué bé'né rall
traté sa' rall. 7 Caté 18'é rall guquéreldé rall con
tanté galélujé, nu caté bémeé rall nadchini, gulé
bé'mé medir galérzac zi nu duluré paré 1é'é rall
purqué nadchini guni'i rall: “Ndé'é zubéga'ahia
cumeé ziqueé tubi reina. Nadia'a viudé nu adé sac
zidia'a.,” & Por ni mizmé dzé guédchini ra plagué
guéc ciuda ni. Guédchini galguti nu galérzac zi nu
gubini. Lé&'é ciuda tsequi con be'lé purqué lléru'bé
pudéré napé Dadé Dios; bé'né mé condenar ciuda
ni.

9 Ra réy shté gué'dchiliu nand bézullibi lu ra
dzané idolo con méné shté ciuda, nu béuu' ldu'u
rall galélujé shté ciuda; gu'né rall nu cushtia rall
iuré guénd rall lu gushé shté ciudd narie'qui.
10 Guéa'né rall zitu purqué guédzébé rall cashtigu
ni. Nu guéni'i rall:

—Prubi ciudd Babilonia ru'bé nu pudérusé.
Tubsé muménté bédchini cashtigu dushé guéc
ciuda.

11 Ra comerciante shté gué'dchiliu nu zac 1é'é
rall gu'né rall nu cushtia rall por 1é'é ciuda ni
nagualu purqué hia nidi'i chu si'i ra cusé nanua'a
rall. 12Nua'a rall oré, bédchichi, gué'é nalasac, per-
las, lari fini, lari sédé nu lari color moradé nu lari
colorllni; nuzacnua'arall hiagué fininand rldia'a
nashi. Nua'a rall cusé za'qué nanactsa'u marfil.
Nua'a rall hiagué nalasac, gui'bé shli'echi; nua'a
rall gui'bé nalasac; nua'a rall gué'é iaré. 13 Nua'a
rall canélé nu cusé nanutsé ziqué nand rldia'a
nashi. Nua'a rall gushialé, mirra, perfume, vini,
séiti, hariné fini nu trigu; nua'a rall ma narua'a
cargué. Nua'a rall lli'li, guay, guérredé shté guay,
nu nua'a rall méné nanapédi'i liberta paré guétuu'
rall méné ni. 14 Guni'i ra comerciante ni shcuendé
ciuda ni:

—Hiadé napédi'i té ra cusé narzebildu'u té, cusé
naréuu'ldu'uté. Iurni guniti té paré siempreé gréte'
galéricu nu galélujé nanapé té.

15 Ra comerciante, ra nand guc ricu por tanté
bétuu' rall nu guzi'i rall la'ni ciuda ni, guéa'né rall
zitu por galérdzébé shté cashtigu ni. Gu'né rall nu
cushtid rall nu 16 guni'i rall:

—Prub1 de 1é'é c1uda ru'bé ré'. Nal cumé tubi
na'a nanacu lari za' que color moradé nu llni.

Zutsd'ul con oré nu gué'é nalasac nu perla 17 peré
tubsé mumeénté gualu gré galéricu ni.

Gré ra capitan shté barcu nu ra pasajéré nu ra
marinéré nu gré ra naruné dchi'ni lu nisédu'u,
guéané rall zitu de ciudd ni. 18 Turé 1€'é rall guéna
rall gushé shté ciuda narie'qui, cushtid rall; guéni'i
rall:

—Adeé guédzélédi'i stubi ciuda ziqué ciuda ru'bé
ré'.

19Turni bétia'a rall guiu'u guéc rall; gu'né rall nu
cushtia rall:

—Prubi de 1€'é ciuda ru'bé ré'. Con galéricu shté
ciuda gré ra nanapé barcu lu nisédu'u, guc rall
ricu; peré iurne' tubsé muménté gualu ciuda ni.
Completamente béréhin.

20 Peré gulé béquité Idu'u té naquébezé gube'e,
1€'€ té poshté shté mé, 1é'é té naruadi'dzé shti'dzé
mé, 1é'é té nabézuné Dios almé shté t€, purqué
bé'né mé cashtigu ciuda ni. Bé'né mé jushtisi por
manéré mal bé'né méné shté ciuda traté 1&'é té.

21Turni tubi ianglé nanapé pudéré ru'bé béldisi'
tubi gué'é ziqué tubi gué'é nana rzua trigu; iurni
bétia'a ianglé nilé'é gué'é la'ni nisédu'u nu guni'i":

—7Zndé'é 18'é Dios guétia'a ciuda Babilonia la'mi
nisé. Nunqué jamas guébridi'i guéna méné luhin.
22Nunqué jamds guiniru'u méné lu nezé shté ciuda
musiqué shté arpa, nilé bédcha', nilé trompeté.
Adé guédzéldédi'iru'u ra naruné ra dchi'ni, nu
nilé tubi clasé muzé. Adé guinidi'iru'u ruidé
shté moliné. 23 Hiadé gabtsé'édi'iru'u llni ladi
hiu'u shté ciuda, ni céré, ni lampara, nu jamas

guinidi'iru'u té caté nanu sa'a lidchi méné. Zni
gac aunqué antsé ra comerciante shténél guc rall
meéné nanapé pudéré, peré bésiguél grété' naciuni
con galbishi.

24 Pues ciudd ni na culpablé por ra galguti shté
ra shméné Dios naruadi'dzé shti'dzé meé, gré ra
nabézuné Dios almé shté rai', gré ra naguti purqué
guanaldé rai' shnezé Jesus.

1 Despuésé de ra cusé ré', binia bé fuerté shté
zihani méné naquébezé lu gube'e. Guni'i rai":
Aleluya, Dios Shtada'a napi' lléru'bé pudéré.

Sulé 1é'é mé rac runeé salvar. Sulé 1€'é mé runé
tucaré labanseé shté meéne,

2purqué 1€'é mé quéhuné mé juzgué tubldi nu con
verda.

Pues béné mé condenar 1é'é na'a mal nana
béshi'ni gué'dchiliu con mal vidé shténéll.

Lé'é mé béguéu' galguezé por grété' ra cusé mal,
por gré galguti shté ra nabémé sirvé lu Dios.
3Turni béabri guni'i ra méné:

—Aleluya. Lugar caté rie'qui na'a ni, nunqué
cuezé tsepi gushé paré siempré.

4 Hia ra galdé bi tapé mé guani'si con ra tapé
nanabani, bézullibi rai' lu guiu'u nu bé'né rai' ado-
rar Dios nana québezé lu truné. Guni'i rai":

—Nia Dadé; aleluya.

5 Iurni binia tubi bé nabéru'u ladé truné ni.
Guni'i":

Gulé bé'né alabar Dios shténa'a, grété' té nana
quéhuneé sirvé lu meé.

Gulé gapé té respéti delanté lu mé, 1é'é té nana
humildé nu 1é'é té nand mé nasac.

Sa'ashteLlUii
6 Nu zac binia ziqué tubi bé shté zihani méné;

nahin ziqué bé shté zihani guéé'gu caté rzé nisé u

ziqué nguzi'u fuerté. Guni'i rai':

Aleluya purqué hia guzublu guénibé'a Dadé Dios
shténa'a; napé meé lléru'bé pudéré.

7Cha guéquité ldu'u hia'a; cha guéddpa'a légré la'ni
Idu'u hia'a, nu cha guédé'na'a alabar 1€'é
mé purqué hia bédchini iuré shté sa'a shté
L1i'i.

Lé'é tse'lé mé na preparadé.

8Lé'é na'anibédé'eé mé permisi gacuhi' conlari fini
nu limpi; rabtsé'é lari ni.

Lari fini ni runé cuntiené ra vidé tubldi shté

shméné Dios.

9Turni guni'i ianglé lua:

—Beéqué'é di'dzé ré': “Dichusé na ra nana invi-
tadé lu lani sa'a shté Lli'li”.

Nu zac guni'i ianglé:

—Verda nahin; di'dzé ni na di'dzé shté Dios.

10 Bézullibia iurni delanté lu ianglé paré guna
adorar 18'!', peré guni'i ianglé lua:

—Adé runédi'il zni'i purqué nahia muzé shté
Dios cumé ziqué 1é'él, ziqué los de mas béchil
nana quéhuné cumplir volunta shté mé, ra narni'i
diza'qué shté mé. Sulé Dios bé'né adorar 18'".

Ra diza'qué naze'dé de Jesus na mizmé di'dzé
nardé'é Espirutu Santo paré ra muzé shté mé té
guadi'idzé rai' diza'qué.

Tubi nadchi'bé guay naquichi
11 Turni gunahia lu gube'e bélla'lé; gunahia
tubi guay naquichi. El qué nadchi'bé téchi ma,
bérulé Fiel nu Verdadero purqué nahi' justé iuré

rnibé'ai' nu tubldi quéhuni' iuré tildinuhi' ra méné.
12S]luhi' rabtsé'é ziqué be'lé. Nud'ai' guéqui' zihani
coruné. Nu ndpi' tubi 1€ naescrité sulaménté 1é'é
meé rungué bé'a 1é ni. 13 Nacu mé tubi lari nutsé

con réné. Lé mé ni na Di'dzé shté Dios. 14 Nu
zianaldé ra zihani suldadé shté gube'e; nacu rai'

lari lino fini naquichi nu limpi. Nu dchi'bé rai'
téchi guay naquichi. 15 De rua' mé béru'u tubi
spadé dushé paré guné mé gan lu ra méné shté
naciuni té guénibé'ai' 1é'é rall tubi manéré dushé.
Guné mé cashtigu ziqué el qué narshi'i uvé con
guédhi'. Guné meé té gu ra méné vini shté cashtigu
purqué béldé Dios pudérusé con 1é'é rall. 16 Lu
lari capé nu lu téchi llibi mé, naescrité tubi 18hi':
“Réy nanapé pudéré subré gré ra réy; Sefior nana
rnibé'a gré ra Sefior”.

17Luegué gunahia lu tubi ianglé nazuldi lu ngu-
bidzé. Guni'i' fuerté lu gré ra ma'ii nariasé lu
gube'e:

—Gulé gude'e nu gulé guétéa sa' té paré shtse
ru'bé shté Dios 18 té gau té belé shté ra réy, nu ra
jéfé militari, ra nguiu valienté. Gau té belé shté
ra guay con belé shté ra nadchi'bé ma; gau té belé
shté rananarnibé'anubelé shté ranand bajo ordé
shté sa' rall nu belé ra méné nalasac nu ra méné
nalasaquédi'i.

19 Turni gunahia lu ma dushé; gunahia lu ra
réy shté gué'dchiliu con ra suldadé shténé rall.
Bédéa ra paré tildinu rall cuntré 1é'é nadchi'bé
téchi guay naquichi con ra suldadé shté mé ni.
20 Hia 1é'é ma dushé zia'a prési junté con profeté
falsé nana bé'né zihani séfii nu milagré delanté lu
ma dushé. Por milagré nabémeéll bésigué méné ni

ra nabédé'é permisi paré gac escrité séfi shté ma
dushé, nu bé'né rall adorar figuré shté ma dushe.
Lé'é ma dushé con profeté falsé béquéldi Dios 1é'é
rall nabaniga rall la'ni lugar caté réuldé con gui'i

nu asufre. 21 Hia los de mds narianaldé téchi ra
méné ni, guti rall con spadé shté mé nadchi'bé

téchi guay. Béru'u spadé rua' méné ni. Grété'ra
ma'fii bielé ra ma con belé shté ra tégulé ni.

20
Tubimiliizé

1 Despuésé gunahia lu tubi ianglé nand ze'dé
de gube'e con tubi liahi shté gabildi guid'ai'. Nu
nud'ai' tubi cadéné ru'bé. 2 Lé'é ianglé ni béldi'bi
1é'é dragon, 1é'é serpienté nanabani dizdé guahi-
eté, mizmé meédzabé Satanas. Iurni béquédu ian-
glé 1é'é médzabé con cadéné por tubi mili izé.
3 Béquéldi ianglé 1é'é médzabé la'ni gabildi; nga'li
béta'ui' 18'éll. Nu béqué'éi' tubi ségi rua' gabildi té
paré adé guéri'udi'i Satands nu adé guésiguédi'ill
ra naciuni hashté tédé tubi mili izé. Despuésé de
tubi mili izé, iurni napé qué lda'a médzabé por
du'pé tiempé.

4 Luegué iurni gunahia ra truné caté zubé ra
nabé'né recibir pudéré paré guné rai' juzgué. Nu
zac gunahia lu ra almé nand guriugué ra guéc
rai' purqué biadi'dzé rai' shti'dzé Dios; guc rai'
testigu shté Jesus. Lé'é ra méné ni adé bé'médi'i
rai' adorar 1é'é ma dushé, nilé figuré shté ma. Nu
adé bédé'édi'i rai' permisi paré niac marcar luqué
rai' u guia'a rai'. Gunahia de qué béabri guébani
rai' nu gunibé'a rai' con Jesucristo duranté tubi
mili izé. 5 Peré los de mas ra tégulé adé béabridi'i

guébani rai' sino qué hashté despuésé tubi mili izé
guc cumplir. Ndé'é na priméré vésé guashté ra
tégulé ladi ra tégulé té gatidi'i rai' jamds. 6 Guéquité
ldu'u ra méné ni nu guc ldai' rai' por Dios, méné
nabeéabri guébani stubi antsé ra mili izé. Nunqué
jamas gati rai' stubi sino na rai' béshuzi shté Dios
nu shté Cristo. Nu guénibé'a rai' con 1é'é mé por
tubi mili izé,

7 Turé tédé ra mili izé, iurni Satands napé
qué ldd'all caté nanull prési. 8 Nu guéru'ull té
tsagsiguéll ra naciuni shté gué'dchiliu. Guzia'all
pare tsagsiguell Gog nu Magog. Guétéall ra sul-
dadé shté lugar ni paré guérru. Nalé zihani ra
suldadé ni, ziqué iu'lli rua' nisédu'u. ® Zni béré'tsé
rall caté nand shlaté shté gué'dchiliu nu bédéa rall

alrededuré caté nanu ra shméné Dios nu alrede-
duré ciuda narac shtu'u mé. Peré Dios gunibé'ai'

té paré guédchini gui'i dizdé gube'e té paré guéza'i
gui'i 1é'é rall; gré rall guti. 10 Lé'é€ médzabé nana
bésigué 1é'é méné ni, béquéldi Dios 1é'éll la'ni be'lé
caté rie'qui con asufre, mizmé lugar ni nanu ma
dushé nu profeté falsé. Nga'li sac zi rall dzé la
gue'lé por guédubi tiempé, nidi'i fin.

Truné naquichi caté guné mé juzgué
11Turni gunahia tubi truné naquichi nu gunahia
lu mé naquébezé luhin. Delanté lu mé gunitilu
gué'dchiliu nu gube'e. Turni bédzélédi'i ni tubi
lugar paré 1é'é narnd hia'aiurne'. 12Iurni gunahia
lu ra tégulé, mé ru'bé nu ra nalasaquédi'i. Zuldi

rai' delanté lu Dios. Iurni bélla'lé ra libré nu zac
stubi libré bélla'l€, libré caté naescrité ra 1é shté
meéné nanapé vidé sin fin. Hia 1é'é ra tégulé, Dios

bé'mé juzgué 1€'é rai' segun de lo qué nabé'né rai',

segun lo qué nand escrité la'ni libré ni. 13 Lé'é
nisédu'u bémeé intriegu ra tégulé nana guti lu nisé.
Hialugar shté galguti, lugar caté béga'chira tégulé,
bé'nin intriegu ra tégulé nananu nga'li. Hia iurni
Dios bémé juzgué 1€'é€ rai' cadé tubi rai' segun
lo qué nabé'méll. 14 Iurni galguti nu lugar caté
béga'chi ra tégulé, Dios béquéldi 18'é rahin lani
lugar caté rie'qui con be'lé. Lugar ni nalé Galguti
Segundé. 15 Nga'li béquéldi Dios grété' ra méné
nanadi'i escrité 1é rai' la'ni libré. Libré ni rni'i
chull napé vidé sin fin nu chu nadi'i salvar.

21

Gué'dchiliu cubi nu gube'e cubi

1 Despuésé gunahia lu tubi gube'e cubi nu
tubi gué'dchiliu cubi purqué 1é'é priméré gube'e
nu priméré gué'dchiliu hia gunitila. Hia nidi'i
nisédu'u. 2 Na Juan, gunahia lu tubi lugar caté
ndadi'i mald4; 1é lugar ni na Jerusalén cubi nana
ze'dé de gube'e caté québezé Dios. Ciudda ni nalé
nasa'a ziqué tubi lliguéna'a nanacu shabi' paré
guétsé'ai'. 3 Nu binia tubi bé fuerté nand guni'i
dizdé lu gube'e:

—Gund, Dios quéréldénuhi' con ra nguiu.
Guébanina mé 18'é rai'; nu 1é'é rai' na ziqué
gué'dchi shté Dios. Cuezénud mé 1é'é rai'. Na
mé Dios shté rai' de verdd. 4 Dios guécué'dchi'
grété' nisé narru'u lu ra méné ni. Hia iurni jamas
gati rai'. Gu'nédi'l rai'; adé tsadi'i ldu'u rai', nu
gapédi'i rai' duluré purqué grété' ra nagu' antsé
hia 1é'é ni gualu.

5Turni el qué nand québezé lu truné guni'i:

—Gund quéhuntsa'ua nacubi grété' ra cuse.

Nu zac guni'i' lua:

—Béqué'é di'dzé ré' purqué verda nahin nu
quéhuna cumplir shti'dza.

6 Despuésé de ni, guni'i mé lua:

—Hia grété' guc. Na nahia principi nu nahia
fin ziqué létré A nu Z. El qué nanapé garbidchi,
na guénehia ndiga nisé gu méné ni. Nisé ni na
vidé sin fin. 7 El qué naguné gan lu cusé mal,
gunéll recibir grété' ndé'é ziqué herenci. Gaca
Dios shté méné ni nu lé'é rai' gac rai' shinia. 8 Peré
en cuanté ra nanapédi'i valuré paré guéquebi rall
na rall shména, ra nanabani mal, ra narguini
méné, ra nabani ziqué mbecu, gré ra naruné creer
galbélliu, grété' ra naruné adorar cusé naruntsa'u
guia'a méné, grété' nabishi ra; gré méné ni runé
tucaré tsa rall lami lugar caté rie'qui con be'lé nu
asufre. Nga'li gati rall paré siempré, adé nidi'i fin.

Jerusalén cubi

9 Ra gadchi ianglé ni nua'a rai' gadchi copé
naruné significar gadchi plagué dushé nanapé
qué guédchini. Guni'i tubi ianglé lua:

—Gude'e té guélud'ahia 1€'€l lu nana guétsé'a,
1é'é tse'lé shté mé nabérulé Lli'li. 10 Bémé Espiritu
Santo té gunahia stubi cusé. Tubi ianglé bia'a na
guéc daniru'bé. Bélua'a ianglé na tubi ciuda ru'bé
nalé Jerusalén Santu nana ze'dé de gube'e caté
québezé Dios. 11 Ciuda ni rabtsé'é con mizmé llni
nu pudéré shté Dios. Rabtsé'éin ziqué tubi gué'é
namas lasac, ziqué gué'é jaspe. Rlua'ain ziqué
vidrio. 12 Alrededuré ciuda ni nanu tubi Iu' ru'bé
nu lléduni. Napé lu' ni chi'bé chupé puerté. Tubi

ianglé zuga'a rua' cadé puerté. Lu ra puerté ni
naescrité 1é shté chi'bé chupé grupé shté ra méné
israelité. 13 Nanu tsuné puerté nezé guia'a, tsuné
puerté ladé norté, tsuné puerté ladé sur, nu tsuné
puerté ladé nezé gueté. 14 Hia lu' shté ciudé ni
napin chi'bé chupé gué'é nana ziqué cimienté shté
lu'; hia naescrité lu gué'é nira 1€ shté chi'bé chupé
poshté shté Jesus, el qué nabérulé LIi'li.

15 1.e'é ianglé nand quéadi'dzénu na, nua'a tubi
varé oré paré guéré'shé ciuda, ra puerténulu' shté
ciuda. 16 Lé'é ciuda nahin cuadradé; de largué nu
igual de ancho. Lé'é ianglé ni béré'shi' ciuda con
varé nanud'ai'. Béré'shé ianglé nana chupé mili
chupé gahiu'a kildmetros de largué, de alto, nu de
ancho; igual na guéza ladé shté ciuda. 17 Luegué
béré'shé ianglé nand lu' shté ciud4; nabishin nana
sesenta con tapé metros segun medidé nanua'a
ianglé.

18 1,8'¢ Iu' ni nactsa'uhin de gué'é jaspe nu 1€'é
ciudd nactsd'uhin con puré oré; rlua'ain ziqué
vidrio nand limpi. 19 Ra chi'bé chupé cimienté
shté Iu', dzutsa'uhin con gré clasé gué'é nalasac.
Priméré cimienté na gué'é jaspe; hia nana se-
gundé na gué'é safiro; hia tecéré na gué'é agata;
cuarté na gué'é esmeralda; 20 Quinté na gué'é
Onice; sexta na gué'é cornalina; hia séptima na
gué'é crisolito; 1€'é octavé na gué'é berilo; 1é'é
noveno na gué'é topacio; 18'é décima na gué'é
crisoprasa; 1é'é undécima na gué'é jacinto; nu
duodécima na gué'é amatista. 21 Ra chi'bé chupé
puerté shté ciuda nactsa'u gué'é perla, cadé tubi
puerté na tubsé gué'é perla. Lé'é nezé principal

shté ciuda ni nactsa'u de puré oré. Rlua'ain ziqué
vidrio pureé.

22 Adé gundadia'a iddu'u shté ciudd ni purqué
mizmé lé'é Dadé Dios narnibé'a grété' cusé nu
el qué nabérulé Lli'li, na rai' iddu'u shté ciuda
ni. 23 Hia 1€'é ciuda rqui'nidi'i llni shté ngubidzé,
nilé llni shté mbehu paré guéziani purqué mizmé
lIni shté Dios nu zac llni shté LIi'li quégziani ladi
gué'dchi. 24 Ra naciuni nand guc ra salvar, sé
rai' lu llni shté ciuda nu ra réy shté gué'dchiliu
gue'dénu rai' gré pudéré nu hunureé shté rai' paré
guné rai' intriegu ni lu mé. 25 Ra puerté shté
ciuda jamas adé gué'audi'in dzé la gue'lé purqué
guidédi'i gue'lé. 26 Nga'li ra méné shté gré naciuni
gue'dénd rall hunuré nu cusé ru'bé paré ciuda ni.
27 Peré nunqué adé tsutédi'i cusé nanadi'i limpi
la'mi ciuda; adé tsutédi'i el qué nana mal, nilé el
qué narnd tushé lusahi', nilé el qué nargugué sahi'.
Sulé ra méné tsuté nga'li, ra nardzelé 1€ rai' la'ni
libré narni'i chu gac salvar. Pues 1é'é€ Lli'li napi'
libré ni.

22

1 Turni 1é'é ianglé bélud'ai' tubi guéé'gu caté
nanunisé limpi. Nisé nirne'e vidé sin fin. Rlua'ain
claré ziqué vidrio, nu béru'u nisé ni dizdé lu truné
caté québezé Dios nu caté québezé Lli'li. 2 Hia
guéruldé nezé principal shté ciudd nu cadé ladé
shté guéé'gu ni, riaru'bé tubi hiagué narne'e vidé
sin fin. Hiagué ni bédé'é tubi cuseché chi'bé chupé
vésé tubi izé; rne'ein nashi cadé mbehu nu ndi-
agué shté hiagué ni rllui'i paré gunéac ra méné
shté ra naciuni. 3 Ndé nidi'i ni tubi cusé narzac zi

por galécashtigu shté mé. Lé'é truné caté québezé
mé nu caté québezé LI1i'li, zuga'a la'ni ciudd ni;
hia 1é'é muzé shté Dios quéhuné rai' adorar 18'".
4 Frenté guénd rai' lu mé iurni nu nua'a rai' 1é
mé luqué rai'. 5 Nga'li adé tsudi'iru'u gue'lé. Ra
naquéreldé nga'li adé rquinidi'i llni shté lampara,
ni por llni shté ngubidzé purqué mizmé Dios,
Shtada'a, guéziani mé lu ra méné ni. Ndé guénibé'a
rai' por grété' tiempe.

Hia guélladchi iuré guéabri Jesucristo

6Luegué 1é'é ianglé guni'i lua:

—Di'dzé ré' na verdd nu naseguré guné mé
cumplir rahin. Lé'é Dadé Dios shté ra nabiadi'dzé
shti'dzé mé, mizmé mé ni béshé'ldi' ianglé paré
guélud'ai' lu muzé shté mé grété' lo qué nagac
luegué.

Guni'i Jesus:

7—Guelda luegué.

Guéquité ldu'u el qué nand runé cuendé ra
di'dz€ nana escrité la'mi libré ré'.

8 Na Juan, binia nu gunahia grété' ra cusé ré'.
Hia despuésé binia nu gunahia, iurni bézullibia
guéa' ianglé, el qué nabélua'a na ra cusé ni. Guc
shtua'a guna adorar 1€'i' 9 Peré ianglé guni'i lua:

—Adé runédi'il zni'i purqué nahia tubi muzé
shté Dios igual ziqué 18'él, ziqué ra sa'l narni'inu
diza'qué lu ra méné nu ziqué ra naruné cuendé ra
di'dzé nand escrité ndé'é. Bé'né adorar Dios.

10Nu guni'i ianglé lua:

—Adérca'childu'udi'il ra di'dzé ré' nana escrité
la'mi libré ré' purqué hia 1é€'é tiempé ziagla'gué
nagac cumplirin. 11 Dzé ni ra méné naquéhuné
mal, tsagla'gué guné rall mal. Ra nand mé mal

tsagla'gué gac rall mé mal; el qué nand mé za'qué
lu Dios, tsagla'gué gac rall mé za'qué lu mé; el qué
nand santu delanté lu mé, tsagla'gué gaqui' santu.

Guni'i Jesus:

12 —7ni nahin; luegué guelda. Gueldénua tubi
premi ca'a té segun lo qué naquéhuné té. 13 Nahia
ziqué ra letré A nu Z; nahia principi nu nahia fin
shté gré ra cusé. Mas antsé guréshté gué'dchiliu,
nabania iurni nu despuésé tsala gué'dchiliu to-
davia nabania.

14 Guéquité 1du'u ra naquéhuné cumplir volunta
shté mé té gapé rai' dereché gau rai' nashi shté
hiagué narne'e vidé sin fin. Zni gac paré tsuté
méné ni rua' puerté shté ciuda. 15 Peré grété'
ra nana mal, ra naquégsigué sa' rall, ra naruné
galébélliu, ra narquénu sa' rall, grété' ra narguini
méné, grété' ra naruné adorar cusé naractsa'u
guia'a méné nu grété' ra naréuu' ldu'u ra cusé
engafii u ruadi'dzé rall bishi, guéa'né rall fuéré
ciuda.

16 —Na Jesus, béshe'lda ianglé shténa paré
guéquébi' nu guéni'i' gré ra di'dzé ré' lu ra grupé
shté shméné Dios. Nahia el qué nabédé'é vidé paré
réy David nu nahia llébni shtéhi'. Nahia ziqué
mbelégui'i Plojé narabtsé'é rsili.

171.€'é Espiritu Santo rni'i:

—Gude'e.

Lé'é tse'lé Lli'li rni'i:

—Gude'e.

El qué narqué diagué shti'dza rni'i:

—Gude'e.

El qué narbidchi sirac shtu'u gu nisé, gude'e lua
paré gull nisé narne'e videé sin fin. Rne'e mé nisé
ni ndiga.

18 Quéhuna testificar de qué cualquier méné nar-
inidi'dzé nand escritéla'nilibré ré', sitalé guétu'fii
nguiu mas cusé, Dios guni' cashtigu nguiu ni con
plaguénaze'dé segun naescrité ndé'é. 19Sitalé chu
tubi nguiu guédchisull tubi di'dzé shté Dios nana
escrité lami libré re', Dios guéti'i 1€ nguiu ni la'ni
libré narni'i chu na salvar. Guédchisu mé dereché
paré ade tsutédi'i nguiu ni la'ni ciuda santu con
gré ra bendicion nand escrité la'ni libreé ré'.

20E]l qué narquebi ra cusé ré' rni'i:

—Luegué guelda.

Nia, Dadé Jesus, gude'e.

21 Na Juan, rnia'a lu té; rac shtua'a guné ldai'
Dadé Jesucristo 1é'é té nu cuezénuhi' 1é'é€ té. Amén.

